
KOTELEMA NA KATIKATI

 Matondi, Ndeko Neville. Tótíkala ya kotelema mwa moke
sikawa, wana togumbi mitó mpo na libondeli. Tógúmba

mitó. Pe soki ezali na lilómbo moko ya libanda na momesano,
bokoki bobele kotalisa yango na kotombola maboko na bino.
Sikawa, simba na motema na yo makambo oyo ozali na bosengá
na yango, pe sengá na Tata na Likolo ete Ákokisa yango.

2 Tata na biso na Likolo, toyei epai na Yo sasaipi na Nkombo
na Nkolo Yesu. Toyei, na kondima ete makambo oyo tozali na
bosengá na yango esengeli kotalisama na libondeli. Pe soki
tokondima ete tozui oyo tosengi, yango ekopesama. Sikawa
elaka yango ezali mpenza solo. Mibu nyonso oyo, tomoni Yango
komekama, pe toyebi ete Ezali solo. Tolingi liboso kotonda Yo,
mpo na kobatela bomoi na biso pe kopesa biso nzela ya kozonga
awa lisusu, elongo, mpo na kosangana awa kati na eyanganelo
ya Nkolo.

3 Totondi Yo mpo na losambo pe mpo na mokengeli, pe mpo na
Solo monene kati na oyo yango etongami awa pe oyo yango ezali
kotalisa. Totondi Yo mpo na moto nyonso oyo azuami Liboso na
Nzambe. Pe tosengi ete Óyókela biso mawa, na mokolo oyo, pe
Ópésa biso lisosoli oyo tosengeli na yango, mpo tókoka kozala
basali ya molendé koleka mpo na Yo. Ezali mposa ya mitema
na biso ya kosalela Yo na limemiá monene pe na motema ya
sémbo, pe ete Ókoka kozua mbano ya malamu koleka ya bomoi
na biso. Mokolo na mokolo, tika ete kotambola na biso ézala
na lolenge ete Ókosepela na makambo oyo tosili kosala mpo na
mokolo yango.

4 Sikawa tobondeli mpo na bato nyonso ya bokono pe ya
bosenga, lelo, oyo bazuami Liboso na Nzambe awa, pe liboso
na bitumbelo na Yo bipai nyonso na mokili mobimba, ete Yawe
monene áyá na Nguya na Ye pe ábíkisa bato nyonso ya bokono
pe ya bolozi. Zua nkembo na ntina na Nkombo na Yo monene!
Pambola sekelé moko moko na motema, na ntongo oyo, ya
ba-bosenga wana mpo na libondeli. Tobondeli, sikawa, wana
Ozótala kati na motema moko moko pe Omoni oyo bakanisaki
wana batombolaki maboko, pe pésá bango mposa na bango.
Pe pambola biso wana tókokoba kokumbamela Yo. Pe ntango
tokotika ndako oyo na ntongo ya lelo pe tózonga na ba-ndako na
biso, tika ete tózala na makoki ya koloba lokola baoyo bautaki
na Emaúse: “Mitema na biso ezalaki na móto kati na biso wana
Azalaki kosolola na biso na nzela, boye te?” Tosengi yango na
Nkombo na Yesu. Amen.

Bokoki kofanda.

5 Nalingi koloba ete ezali malamu, na ntongo oyo, kozala
lisusu awa na liyangani ya bato oyo, Liboso na Nkolo. Pe mwa
basanza esili koleka bandá nazongaki. Pe lomingo eleki, nazalaki
na mposa ya koya awa, kasi na—nabanzi ete ezalaki mokano ya
Nkolo te. Na lolengemoko boye, valé oyo ezali malamu tempo na
bokólóngónó ya nzoto na ngai. Kaka na ngonga oyo nakómaka
na valé oyo, nakokaka mopepe oyo ezalaka awa te, pe mwa
ba buyibuyi ebimi ngai nzoto mobimba. Pe nakanisi ete mwa
ba-buyibuyi yango ekitaki tii na libumu, pe nabélaki mpenza,
ngai…nakómaki kolénga na fievre, kolenga makasi, pe koyoka
malili. Pe nakokaki mpenza koya awa te, atako nalamukaki
pe namekaki kosala makasi mpo kosala yango. Pe na—nayebi
ete na—nazali na…Valé oyo ezali mabe mpo na bokólongónó,
ezali mabe mpo na bokólóngónó pe—pe esengeli te náfanda kati
na yango.
6 Sikawa tolingi kopesa rapport, tolekisaki ntango malamu na
misala yaNkolo, na bisika ndenge na ndenge ya ekólo epai Nkolo
abengaki biso mpo na kosala mosala. Pe sikawa nazalaki na
makanisi te ya koloba na ntongo oyo na ntina na likambo moko
boye, ata bongo Ndeko Neville alingaki mpenza ete ná—náloba
likambo moko ndenge tozali awa elongo na bato. Na bongo
ngai…Azalaka ntango nyonso na boboto ndenge wana, ndenge
biso nyonso toyebi Ndeko Neville. Pe tolingaka Ndeko Neville.
Sikawa, ezali na mokolo moko te oyo nazangaka kokanisa ye
ná mwasi ná libota na ye, ná bana na ye, kobondela mpo na
bango. Nzambe ápésa yemakasimpo na kokoba, kokende liboso!
Ndenge toyebi, ntango na biso elingi kosila. Tokómi mpenza
pembeni na mo-…na lobi ekoya, mpo na ba-Pole ya mpokwa
ya lelo. Pe ngai…
7 Libota na biso ezali kuna na Westi. Biso nyonso tozali
malamu. Pe nabakisaki kiló mitano na ndambo, pe nabungisi
minei na ndambo kati na yango bandá nazongaki. Pe Billy
Paul abakisaki kiló mwambe. Pe Rebecca ná Sarah ná Joseph,
biso nyonso tobakisaki kiló. Na ntembe te, mwasi na ngai ye
abakisaki kiló te. Boye—boye nakomeka ata kolobela yango awa
te, boyebi, mpo esengeli ete názonga na ndako sima na mwa
ntango. Boye ngai…Kasi tolekisaki ntango moko ma—malamu,
malamu, pe tozongisi matondi mingi. Biso…
8 Ezalaki mwa mpasi, nakanisaki, mpo na kozonga, kasi ezali
na eloko moko ya monene, biloko mibale mpenza, oyo biso
tosilaki kozanga, na lolenge ete ezali na esika mosusu ata moko
te oyo ekoki kozua esika na yango. Moko na yango, baninga na
biso ya awa, ná losambo. Ata soki tokei wapi, tozuaka baninga,
pe tozongisaka matondi mpo na baninga na biso. Kasi ezali na
eloko moko na ntina na baninga wana oyo bakangámá na yo
kati na mimekano nyonso, na ndenge ete lolenge ya kotia bato
mosusu na esika ya baninga wana ezali te. Ata soki moninga
mosusu nyonso akokaki kozala ndenge nini, lolenge ya kotia

moto mosusu na esika ya moninga ya ndenge wana ezali te.
Okangámá makasi na bango, bokómá moto moko. Pe, elongo,
tozali kozela Boyei ya Nkolo, wana mikolo ezali kopusana. Pe
ezali mwa matata mpo na komeka kokanisa ete bokokaki…
Bokoki kokabwana te.
9 Likomí moko eyeli ngai na likanisi oyo nakanisi Polo
akomaki, pe alobaki na Bakolinti, ete: “Eloko moko te ya ntango
oyo, eloko moko te ya ntango ekoya, pe nguya moko te, bolumbu
te, nzala te, likama te, ekelamo moko ya ntango oyo te, bomoi te,
liwa te, ekoki kokabola biso na bolingo ya Nzambe oyo ezali kati
na Yesu Klisto.” Ete ata liwa yango moko ekokabola biso soki
moke te, mpo tosílá kokoma moko na motema, kati na bondeko
monene oyo zinga-zinga na Liloba na Nzambe. Pe ata liwa yango
moko ekokabola biso te. Tokoma moko kati na Seko na Seko
monene, mpo na ntango pe bileko nyonso.
10 Na bongo bana…Na ntongo, tokendeke na losambo, na
ntembe te. Kasi bisika nyonso okokende, ezali te na…. Ezali te
mwa tabernacle oyo ya coin. Pe yango ezali na eloko moko boye,
na—nayokaka mposa ya koyoka mwa ngonga wana pe na…
yango kobeta kuna na likolo, na ntongo. Pe nakanisi ete ezali
kobeta te mikolo oyo, mpo naino babongisi mpenza esika yango
te, mpo na ngonga.
11 Bongo na sima kosangana awa na croisement ya Huitième
Rue ná Rue Penn, epai wapi eleki mibu penepene ntuku misato
na mitano, nazalaki ya kofukama awa kati na potopóto, mpo
na kotonga losambo na ngai ya liboso, pe ndenge Nkolo Yesu
asololaki na ngai na ntina na yango. Pe lelo oyo etelemi lokola
mwa esika ya búle awa. Bongo brick ná ciment oyo, etelemi
lokola esika ya búle. Kasi na kati mpenza ya motema na
ngai, ezali esika ya búle oyo ekoumela ntango nyonso oyo ngai
nakozala na makoki ya bokundoli. Ezali…
12 Pe eloko esalaka lingomba ezali ndako te, ezali nde bato
oyo bayanganaka kati na yango mpo na kokumbamela Nzambe.
Tozózongisa matondi mpo na biloko oyo.
13 Bongo sikawa nakanisaki, ntango mosusu wana ntango na
biso ekómaki na suka, penepene na, pe—pe totikali na ntango
mingi te, nakoyebisa bino na mokuse kaka makambo moko boye
oyo euti kosalema. Na sima nakosala mwa ba-bande na ntango
oyo nazali awa, mpo nalakaki bino nyonso, bomoni, ete liteya
nyonso ya sika, liteya ya bande, ekoteyama liboso na etumbelo
oyo. Awa nde esika ba-bande nyonso esalemaka, kuna na libanda
te. Sikawa, Ndeko Jim ná bango balandaka elongo pe batekaka
ba-bande na mayangani, pe bongo na bongo, kasi kuna ezalaka
ntango nyonso na ntina na eloko moko oyo esílá koteyama liboso
awa. Bomoni? Bótala na esika nyonso eleká, bokozua yango.
Yango nde ezali elaka na ngai epai na bino, pe ekokoba ndenge
wana kino ntangoNkolo Nzambe ábongola yango.

14 Pe nakanisi sikawa ete baoyo bamesáná kosomba ba-
bande na biso, na mokili mobimba, Nsango oyo eutaka awa,
Ezótambola na mokili mobimba. Bomoni? Kino na kati ya
bazamba minene pe na bisika nyonso, Ezokende na nzela na
maloba oyo etiami na bande. Pe epai ya bapakáno pe bongo
na bongo, na nzela na, na minoko ebele ya ndenge na ndenge,
oyo Yango elimbolami. Boye nalingi, na ntango nazali awa, soki
Nkolo alingi, kosala mwa ba-bande ya sika. Pe ntango mosusu,
soki mokengeli azali na eloko moko te oyo ékopela na motema
na ye mpo na mpokwa ya lelo, boye, nakosepela ntango mosusu
kosala bande moko na mpokwa ya lelo.
15 Na sima nazokende na Arkansas lobi, pe, to mokolo ya
mibale, kútu, mokolo ya mibale na ntongo, mpo na kosunga na
likita moko ya moke kuna epai ya Fraternite Internationale ya
Baklisto. Nakanisi…To ntango mosusu nalobi yango malamu
te. Ezali eloko moko na ntina na Franternite Internationale ya
Bakliso. Nayebi mpenza te. Bólímbisa ngai. Ezali nsomo, boye
te? [Ndeko moko alobi: “Asociation Fraternelle ya Baklisto.”—
N.D.E.] Matondi, misiie. Association Fraternelle ya Baklisto.
Pe esengelaki nasala yango nyonso, uta lomingo oyo, kokoba
kino násilisa. Kasi natikalaki lelo mpo na tabernacle, mpo na
kozala awa. Na sima—sima nakobima mokolo ya mitano…
Ezali ete, misie, ezali…Mokolo ya mitano nde ntango ma—
mayangani ekosila kuna. Pe nakomeka kozonga mokolo ya
mpóso na mpokwa, mpo na kozala awa mokolo ya lomingo na
ntongo, soki Nkolo alingi. Nakosala bande mosusu. Pe mbala na
mbala ntango mosusu, mikolo oyo, nalingi kosala mwa ba-bande
liboso tókende.
16 Na bongo nazali mpenza kosala makasi mpo na kokende
na Baton Rouge, na Louisiane, na likita wana. Na sima—na
sima nakozonga. Na sima esengeli nákende, na makoki nionso,
na Anchorage. Bomoni? Pe—pe kolongwa na Fairbanks, ná
Anchorage, kino epai ya ba-Homme d’Affaires Chrétiens du
Plein Evangile, na mayangani wana. Na sima nakozonga. Pe soki
Nkolo alingi, komata na Chicago na mpóso ya suka na sanza ya
nsambo.
17 Pe nabanzi nde, na ntango yango, ekosenga námema bana
mbangu na Arizona lisusu mpo bázala na…mpo na kokotisa
bango na kelasi kuna. Mpo, Charlie, esengeli názala awa
penepene na mokolo ya zomi na mitano ya sanza ya mwambe.
Boye na—nalingi kozonga na mikolo wana, soki Nkolo alingi,
kuna na Kentucky. Bato nyonso bazali koseka, ntango mosusu
bato ya sika mosusu bayebi te oyo yango elingaki koloba.
Pe nákolikya ete yango eyokani na ndenge ya mabe te kouta
na etumbelo, kasi ezali ntango wana nde eleko ya biséndé
ebandaka. Boye, Mama Cox, nazali kotalela yango, omoni, kino
sikawa, boye mpo na mpóso mibale to misato kuna mpo na
vacance na ngai.

18 Sikawa nandimi…nazali na eloko moko awa oyo Billy
akomelaki ngai, mwa mikanda ya mike-mike. Pe moko na yango
elobi: “Papa, Ndeko Neville alingi koyeba soki okoki kobulisa
bana mibale.” Na ntembe te, ezali malamu. Pe, iyo, tozali na—
na mosala ya kobulisa bana oyo…Ekokaki kozala malamu ete
tósála yango sikawa. Na sima nakanisi ete tokozua miníti ntuku
minei na mitano oyo ekolanda, to eloko moko ya bongo, mpo na
kolobela namokusemakambomosusu oyo euti kosalema.
19 Sikawa, bato mingi pe mangomba, lokola ntango na…
Tabernacle oyo ezali ya kofungwama. Etikali kozala ebongiseli
ata moke te, pe Nzambe ásála ete ékóma bongo, ata moke te.
Mpo, tolingi ete na esika oyo tózala na mobeko mosusu te—
mosusu te bobele bolingo, endimeli moko te bobele Klisto, buku
moko te bobele Biblia. Na bongo, tozali na bandimi ya lingomba
moko te, tozali nde na boyokani bamoko na bamosusu, mpo na
bato nyonso, bibongiseli nyonso. Moto nyonso akoki koya pe
tozali na—tozali na boyokani zinga-zinga na Liloba na Nzambe,
epai oyo moto nyonso akoki komiyoka ete ayambami malamu na
ndenge ekoki. Na mobeko, tolingi na biso bobele Nkolo Yesu.
Pe—pe tozali e—etónga ya bato ya mayele mingi te awa. Tozali
kaka lokola bato nyonso oyo bákomeka na bango kaka kotánga
Biblia pe bákotiya ata ndimbola moko te na Yango, libanda na
oyo Yango elobi kaka. Bobele…
20 Nandimaka ete Nzambe akosambisa mokili mokolo moko
na nzela na Biblia. Sikawa soki bazali…Akosambisa mokili.
Pe soki epímelo moko ezali te mpo na kosambisa na nzela
na yango, ndenge nini bato bakoyeba oyo basengeli kosala?
Bomoni? Elingaki kozala ete Nzambe…Okoki kozua mabe
moko epai na—na Nzambe te. Pe Nzambe asengeli kozala na
eloko moko lokola epímelo na Ye, oyo Ye ákosambisa bato na
nzela na yango. Yango wana soki Asambisi yango na nzela na
lingomba Katoliko ya Roma, boye lingomba ya Gréki, Katoliko
ya Orthodoxe, pe mingi kati na bango, babungi mpenza, ná bato
nyonso oyo batikali ya mokili. Soki Asambisi yango na nzela
na lingomba Katoliko ya Orthodoxe ya Gréki, kasi na nzela
na lingomba ya Roma te, boye oyo mosusu…Boye lingomba
ya Roma ná oyo nyonso etikali ebungi. Soki Asambisi yango
na nzela na lingomba Lutherien, boye ba-Presbiterien babungi.
Soki Asambisi yango na nzela na ba-Presbiterien, ba-Lutherien
ná ba-Batiste babungi. Bomoni? Boye soki Asambisi yango na
nzela na ba-Pantekotiste, boye baoyo nyonso bazali libanda na
ba-Pantekotiste babungi.
21 Kasi Akosambisa yango na nzela na lingomba moko te,
mpo na ngai, mpo bokeseni ezali mingi mpenza pe mbilinga-
mbilinga ezali mingi mpenza. Kasi Akosambisa yango, Biblia
elobi: “Akosambisa mokili na nzela na Yesu Klisto.” Boye, yango
nde elongobani na Makomí. Sikawa…Pe Biblia elobi, ete: “Na
ebandeli Liloba azalaki, pe Liloba azalaki elongo na Nzambe, pe



6 LILOBA LILOBAMI

Liloba azalaki Nzambe. Pe Liloba akómaki nzoto pe afandaki
elongo na biso.” “Ndenge moko lobi, lelo pe libela.” Boye, Azali
Liloba, pe Oyo ezali Klisto na lolenge ya nkomá. Pe na Buku ya
Boyebisi mpo na ba-Katoliko, Emoniseli mpo na ba-Protestant,
na mokapo ya 22 ntango Buku yango ekómaki na suka, Yesu
alobaki, Ye moko: “Soki moto moko alongoli Liloba moko na
Buku oyo, to abakisi liloba moko na Yango; ndenge moko, likabo
na ye, ekolongolama na Buku ya Bomoi.” Boye ngai…Yango nde
ntina biso tondimaka yango, pe tokangamaka na yango. Eloko
moko te…Akoki kosala makambo oyo Atikalá kokoma awa te,
toyebi yango. Kasi na ntango nyonso oyo tokangami na oyo Asílá
kokoma, ekozala malamu.
22 Pe sikawa na oyo etali kobulisa bana, bato mingi, ba-
Metodiste bamwángiselaka bango mai. Pe—pe nakanisi ete
bakúlaka komúnio na bango ya yambo na lingomba Katoliko,
to Lutherien, penepene na mibu zomi na mibale, pe li—
libatisi moko boye ntango babotamaka. Na—nakanisi ete babebé
bamwángisamelaka mai. Pe—pe nakanisi ete yango nde ekabólá
ba-Nazaréen ná ba-Metodiste, eleki mibu ebele, likambo ya
libatisi ya bana mike. Nakanisi ete ezali bongo, Ndeko Brown.
Na—na—nandimi ete yango nde ekabólá lingomba Metodiste ná
ba-Nazaréen, mpo ba-Nazaréen bandimaki libatisi ya banamike
te. Kasi mpo na biso, awa na tabernacle, soki tokokangama na
oyo Biblia esilá koloba, ezali na esika moko te na Biblia epai oyo
basílá ata komwángisela moto moko mai, bebé kútu koloba te,
ata pe mokóló te. Kasi bango…Biblia elobi, esika bobele moko
na Biblia na biso na ntina na banamike: “Bamemelaki Yesu bana
mike, pe Ye…mpo Ákoka kotia maboko na Ye likolo na bango
pe Ápambola bango.” Pe Alobaki: “Bótíka bana mike báyá epai
na Ngai, pe bópekisa bango te, mpo Bokonzi ya Likolo ezali mpo
na baoyo bazali lokola bango.”
23 Sikawa, na boye, toyebi ete biso tozali na maboko te oyo
ebongi be, ngai ná mokengeli, to mokengeli mosusu nyonso, mpo
na kozua esika ya maboko ya Nkolo Yesu. Pe soki Azalaki awa
na ntongo oyo, baboti oyo balingaki komema bebé yango epai ya
Klisto. Kasi lokola tozali awa mpo na kotalisa Ye, mpo tozali
kotalisa Ye, bazomema bana epai na biso. Pe biso tobulisaka
bango epai yaNkolo, na kotiamaboko na biso likolo na bango, na
kokanisaká Liloba na Ye monene pe mosala na Ye. Boye ndenge
wana nde tobulisaka bana mike.
24 Nakanisaki ete ntango mosusu mama moko akoki kozala
awa ná bebé oyo abúlísámá naino epai ya Nkolo te, oyo akoki
kolinga koya elongo na bamama to batata oyo bakobulisa bana
na bango. Toyaka na bango kaka awa pe topesaka bango epai na
Nzambe, pe tobondelaka mpo na bango, pe toyebisaka Nkolo ete
totii maboko na biso likolo na bango, na—na esika ya oyo ya Ye.
Pe yango nde ezali mpenza pembeni na Makomi na ndenge oyo
natikalá komona. Sikawa, okokaki kobimisa buku na yo mpo na

koluka elokomoko oyo etóngamoko boye ya bato elobá, kasi ngai
nazali kolobela nde oyo Liloba elobi, bomoni. Sikawa nakanisi
ete namónisi yangompenza,mpenza polele, oyo yango ezali.
25 Sikawa soki mobeti piano (Yo nde mobeti piano, Ndeko?)
akoki komata awa. Yango ezali mpenza nsómo, na losambo
na ngai moko, kotuna: “Nani nde mobeti piano?” Etikali kutu
muke nábeta na ekuke. Malamu. Báyemba mwa loyembo oyo, to
bábeta yango.

Bómema bango, bómema bango,
Bómema bana mike epai na Yesu.

26 Pe wana liyangani bazali koyemba yango, tótélema. Pe
bamama ná batata oyo bazali komema bana na bango ya mike,
báyá sikawa kotelema. Malamu.

Bómema bango, bómema bango,
Bómema bana mike epai na Yesu.

Sikawa, mokengeli…Sikawa tozali na mwana—mwana
moko ya moke awa oyo azali kolala. Pe mbala mosusu balobaka
“amen” na bango mwa makasi, boye tososolaka yango, bazali
babebé. Nkombo na yo nani, misie? William Henry Vincent.
Bongo mwana na yo ya mwasi? Christina Maria Vincent. Mwana
kitokompenza, alali na—na lipeka ya tata na ye. Nakoki komema
ye? Christina, nakoki kozua esika ya tata na yo te awa, omoni.
Tó…Okoki kotiamaboko na yo likolo ya bebé yango.

Tógúmba mitó.
Tata na biso na Likolo, tozali kobelema na Ngwende na Yo,

mpo lelo, kuna na likolo mpenza, kondima na biso etomboli
biso koleka sanza, minzoto, koleka système solaire, téé kino na
Bozali ya Oyo-na-nguya-nyonso. Tomemi mwana moke kitoko
oyo. Toyebi te nani tomemi na maboko na biso, Nkolo. Akoki
kozala ntango mosusu mosali monene mpo na Yo, na mikolo
ekoya. Totii motema ete ezali bongo. Kasi tata ya mwana oyo
amemi mwana moke oyo epai na biso, mpo tókoka kotia maboko
na biso likolo na ye. Mpo, tosili kotatola ete tozali basali na Yo
mpo na kosala mosala na esika na Yo kino ntango Okozonga, na
ntango yango nde Okozua bokonzi likolo na makambo nyonso.
Liboso yango esalema, Nkolo, esengeli biso kosalela Yo na bosolo
pe na bosembo.

Pe wana totii maboko na biso likolo na mwana oyo ya
mwasi ya moke, topamboli ye na Nkombo ya Nkolo Yesu Klisto.
Tondimi ete Okopesa ye bomoi molai, soki Yesu aumeli, pe
tika ete ákóma mosali monene mpo na Yo. Pambola ndako oyo
akokóla kati na yango. Tika ete ábókolama na makébisi ya
Nzambe, pe ásálela Ye mikolo nyonso ya bomoi na ye. Pambola
baboti na ye, pe tika ete bázala na bomoi mpo básála ete mwana
oyo ázala mbéki ya lokumu mpo na Nkolo, mpo na mosala oyo
basali lelo, na Nkombo na Yesu Klisto. Amen.

Nzambe ápambola yo.

Nzambe ápambola yo, misie. Nkombo na ye…[Ndeko
mwasi moko asololi na Ndeko Branham—N.D.E.] Oyo nde Ndeko
mwasi Tabet, Teresa. Nayebi mpenza te soki tokokoka komema
Teresa, to te. Nandimi te. Ayebi yangomwamoke koleka.

Ee, tógúmba mitó.

Tata na biso na Likolo, wana totii maboko na biso likolo
na ndeko mwasi ya mwana moke oyo touti kobulisa epai na Yo,
baboti balingi ete mwana oyo pe ábúlisama. Tika ete ngolu ya
Nkolo Yesu Klisto ézala likolo na mwana oyo, pe pesa ye bomoi
molai, bomoi oyo epambolami ya mosala na Yo, na Nkombo na
Yesu Klisto. Amen.

Nzambe ápambola yo sikawa, ápambola bino nyonso. Bozali
baboti moko bapambolami, na ntongo oyo, kozala na bana mike
ya kitoko mibale oyo.

Nkombo na ye? [Tata alobi: “Joe William Cartwright.”—
N.D.E.] Joe William Cartwright. Azali kolala mpongi ya moi
na ntongo oyo, nakanisi. Malamu. Sikawa, soki bino—bino
nyonso…Ee, okoki komema ye soki yo—soki yo kútu, madame.
Ezali malamu. Joseph, yaka awa. Malamu. Okoki pe komema ye
soki olingi.

Tata na biso na Likolo, tomemeli Yo, mwana moke oyo
Joseph William Cartwright. Tata na ye atelemi, na ntongo oyo,
mpo na kozongisela Yo oyo Yo opesi ye, mpo na bomoi ya
mosala. Nzambe, pambola mwana moke oyo, pe tika ete ábíka
bomoi molai, na nzoto kólóngónó, makasi, pe ákóma mosali
monene na ntina na Yo. Pambola tata pe mama na ye, ndako oyo
akobokolama kati na yango. Tika ete Klisto ázala ntango nyonso
Mopaya oyo miso emóna te. Pe topesi mwana mobali oyo epai na
Yo,mpo na bomoi yamosala, naNkombo naYesuKlisto. Amen.

Ópambolama, Ndeko Steve Cartwright.

Mwana mwasi? [Ndeko mwasi alobi: “Iyo, misie.”—N.D.E.]
Madame? [“Pam Lewski.”] Sylvia Shippy.

Tata na biso na Likolo, totii maboko na biso likolo namwana
mwasi ya moke oyo, wana molingami amemi ye awa na ntongo
oyo, wana atelemi na etumbelo. Tika ete mapamboli oyo elingaki
kokita likolo na ye, soki Nkolo Yesu nde átiaka maboko na Ye
moko oyo ezali na bilembo ya nsété likolo na mwana oyo, tika
ete mapamboli yango ézala likolo na mwana oyo. Pambola ye
sikawa, pe tika ete ábíka bomoi molai, pe bomoi ya esengo, pe
ázala mosali mpo na Yo. Pe pambola ndako azali kofanda, baboti
na ye, balingami na ye. Na Nkombo na Yesu Klisto nde tosali
mosala oyo, kokokana na Biblia. Amen.

Kopambola yo…?…Ópambolama…?…

Akozala moyémbi. Nkombo na ye nani? [Ndekomobali alobi:
“Roy AllenMyer.”—N.D.E.] Roy AllenMyer. Ngai nalobi, akozala
moyémbi.

Esali nákanisa lisusu. Nákolikya ete oyo eyokani mabe te,
na losambo, kasi mokolo moko nazalaki kosolola na Indien
moko. Azalaki na mwana moko oyo atelemaki wana, na bongo
nalobaki: “Azali mwana mobali malamu. Pe azali mwana mobali
malamu.”

Pe chef yango atalaki ngai mpenza, mwa miníti. Na sima
akitisaki miso, alobaki: “Kasi, ye, mwasi.”

Nabanzi, ezali pene na ndenge mokowana.
Mwanamobali yango…[Ndekomobali alobi: “Roy Allen.”—

N.D.E.] Roy Allen. Allen nde nkombo ya libota na bino? [“Myer.”]
Myer. [“Roy Allen Myer.”] Roy Allen Myer. Azali mwana moko
moke ya kitoko.

Tata na biso na Likolo, wana totii maboko na biso likolo
na mwana moke oyo, pe na Biblia balobaki ete bamemaki bana
mike epai na Yo, pe Otiaki maboko na Yo likolo na bango pe
Opambolaki bango. Pe yango nde mosala oyo tozali kosala na
kokanisaká mosala monene Osalaki na mokili. Pambola mwana
oyo, baboti na ye. Tika ete ndako ya kofanda ézala ntango nyonso
esika yamabondeli, ya kimia. Pe tika etemwanamwasimoke oyo
ábíka bomoi molai pe ya esengo pe ázala mosali na Yo na mikolo
nyonso wana. Pe tika ete libota oyo étikala kokabwana ata
mokolo moko te. Na Nkembo, tika ete bango nyonso básangana
zinga-zinga na Ngwende monene ya Nzambe, na Mokolo wana,
mpo na kobika libela. Liboso yango ésalema, Nkolo, tika ete
mapamboli na Yo ya Seko ézala likolo na mwana oyo, ye oyo biso
topamboli na Nkombo na Yesu. Amen!…?…

Mwana oyo…Oyowana nde leki na ye yamwasi, Rebekah.
Tata na Likolo, totii maboko na biso likolo na Rebekah

moke pe topamboli ye pe, na Nkombo na Nkolo Yesu, lokola
mpenza ete azalaki kokende na mai, na mai ya libatisi. Pe
nandimi, Nkolo, ete mokolo moko ekoya oyo akokóma na mbula,
pe makanisi ya koyeba oyo azali kosala, ete akozua mokano na
ye, pe akokende mbala moko kino kuna na mai ya libatisi pe
akobatisama mpo na bolimbisi ya masumu na ye, na Nkombo
na Nkolo Yesu. Sala yango, Tata. Sikawa pambola ye, ná leki na
ye ya mwasi. Tika ete ábíka bomoi molai, bomoi ya esengo, pe
ásálela Yo. Amen.

Ápambolama. Nkolo ápambola yo.
Oyo ye? [Mama alobi: “Oyo ezali Jacqueline Grenault”—

N.D.E.] Jacqueline Grenault moke, mwana moke mosusu ya
kitoko, ya mwasi.

Tata na biso na Likolo, totii maboko na biso likolo namwana
mwasi yango ya moke. Na kokanisáká Nkolo monene Yesu, Oyo

atiaki maboko na Ye likolo na bana mike pe apambolaki bango.
Pe tika ete lipamboli yango ékita likolo na mwana oyo, lokola ete
loboko na Yo Moko nde ezalaki likolo na ye, lelo. Soki Ozalaki
awa na mokili, na nzoto ya mosuni, mama alingaki komema
mwana oyo epai na Yo. Kasi lokola biso, lokola ntómá na Yo,
na bongo, ayei epai ya molandi, Tata. Pe tosengi ete Ópambola
mwana oyo, ye oyo biso topamboli. Na Nkombo na Yesu Klisto,
tika ete ábíka bomoi molai, bomoi ya esengo kati na mosala na
Yo. Pambola ndako oyo akobókolama kati na yango, tika ete
ézala ntango nyonso ndako ya mabondeli, na Nkombo na Yesu.
Amen. Ápambola yo.

Ozali na bangomibale? [Ndekomwasi alobi: “Nazali na bana
basi mibale, oyo naino namemámpo na kobúlisama te…?…”—
N.D.E.] Malamu. Sikawa, mwana mobali ya moke oyo…
[“James David.”] James David. [“Humes.”] Humes. Nakanisaki
ete nayebaki yo, Ndeko mwasi Humes. Ozali missionnaire, yo
ná mobali na yo. Mobali na yo azali elongo na yo, na ntongo
oyo? Ee, Nkolo ápambola Ndeko Humes. Hé, ya solo mpenza
ozali na bana moko kitoko mingi. Oyo nde David? Pe oyo nde…
[“James David. Oyo nde Joseph Benjamin. Ntango tozalaki na
Floride…?…”] Nazalaki kosolola ná ndeko mwasi oyo auti na
Floride, na biró, na ntongo oyo. Mwana moke oyo ya mobali,
ntango azalaki…Bauti na Floride, ntango bazalaki kuna, ye
mwana moke yango ya mobali, bobele naino mwana, moke
mpenza, akendeki na sima ya ndako, pe azalaki kotala likolo.
Alobaki ete amonaki Yesu.

Sikawa, mpo na David Humes moke. Totii maboko na biso
likolo na ye, mpo na kobulisa bomoi moko na mosala ya Yesu
Klisto. Kóbá kokitisa mapamboli na Yo likolo na ndako na
bango, Nkolo. Pe sala ete tata pe mama na ye, Nkolo, bázala
na nzoto makasi pe kólóngónó, mpo bákóba kosala mosala oyo
Obengi bango ete básála lokola ba-missionnaire kati na elanga.
Pe sikawa tika ete David moke ábíka bomoi molai pe ya esengo
ya mosala mpo na Yesu Klisto. Tosengi yango, na Nkombo na
Yesu. Amen.

Pe na leki na ye ya mobali, Joseph, E Nzambe, azalaki naino
mokempenza atombolaki miso namapata pe amonaki lolenge ya
Nkolo Yesu. Tika etemapamboli yaNzambe éya likolo namwana
mobali oyo, oyo tobulisi mpo na mosala epai na Yesu Klisto,
na ntongo oyo. Pe tika ete Molimo Mosantu na Yo ya nkembo
ékamba mwana oyo, Nkolo. Ntango mosusu na esika moko boye
kati na bomoi oyo, soki lobi ekozala, Yo…Akokóba ná Nsango-
malamu oyo tozali komeka kobundela na—na mpíko nyonso lelo.
Pambola ye, Tata, biso topamboli ye naNkombo naYo. Amen.

Ópambolama. Nzambe ápambola yo. [Mwana yango alobi:
“Na nse ya nzete wana nde epai namonaki Yesu.”—N.D.E.] Yesu
azalaki ya kotelema na nse ya nzete yango, oyo ye…?…

Ee, esengeli na ngai koyeba elenge mobali oyo. [Ndeko moko
alobi: “Stanley.”—N.D.E.] Iyo, misie. Nsango nini? Nazali lisusu
koyeba nkombo na ye te, ata bongo. Danny Eugene Spaulding.
Ee, nákolikya ete ókolanda matámbé ya papa, na ndenge ozali
mwanamoke. Mwanamobali oyo, bato oyo bayaka na tabernacle
awa, ntango nyonso. Pe mbala ya liboso namoni ye banda
ntango azalaki…Nabanzi, mbala ya liboso oyo ngai námona
ye mpenza. [Ndeko mobali alobi: “Na boyebi na ngai.”] Iyo, oyo
ezali mbala ya liboso oyo ngai námona yempenza.

Tata na Likolo, tomemeli Yo bebé moke na ntongo oyo, oyo
atiami na libota ya Baklisto oyo mpo na lisungi na bokambami
ya tata pe mama ya Baklisto oyo. Tozongisi matondi na komona
banamike kobotama namabota ya boye, Nkolo, mpo tondimi ete
bakobókolama na makébisi ya Nzambe. Natii maboko na ngai
likolo na ye, elongo na mokengeli, na Nkombo na Yesu Klisto.
Tika ete bebé oyo ábíka pe ázala na nzoto makasi pe kólóngónó
pe ázala mosali na Yo na mikolo nyonso ya bomoi na ye. Tosengi
yango, na Nkombo na Yesu Klisto. Amen.

Nkolo ápambola yo, Stanley. [Ndeko mwasi Spaulding
asololi na Ndeko Branham—N.D.E.] Ayaki pe na nzela na
libondeli. Ezali mpenza malamu.

Ye…Robert Douglas Samples. Mwana mobali mosusu ya
kitoko, ná miso ya bleu.

Tata na Likolo, tomemeli Yo mwana mobali oyo ya miso ya
bleu na ntongo oyo wana atelemi na etumbelo epai oyo milimo
ebótámá kati na mibu ntuku misato oyo esili koleka. Tika ete
Óyamba ye, Nkolo, na ntongo oyo, wana totii maboko na biso
likolo na ye pe tobulisi ye na Bokonzi ya Nzambe pe na mosala
pe na—na bomoi ya nzoto kólóngónó pe ya makasi. Na Nkombo
na Yesu Klisto nde tosali yango. Amen.

Ópambolama, mwana mobali.
Mwasi apesi yo…na—nayebaki te, Jimmy, ete yo moto

otelemaki kuna. Oh! la la! pe basili…Mwa libota na yo ezali
kokóla. Malamu mpenza. Sikawa, ye azali…Shawn Patrick
Poole. Ngai ná nkoko ya mobali ya mwana mobali oyo tozali
baninga na bomoi na biso mobimba, banda bomwana na kelasi.
Tozalaki mpenza ya kokóla koleka boye te ntango tokutanaki.
Tógúmba mitó.

Tata na Likolo, ntango mosusu eleki mibu soko ntuku minei,
wana tozalaki ya kotelema na ekuke ya eteyelo awa na Utica
Pike, Natikala koyeba ata te ete mwana mobali wana, biso, na
nsoni-nsoni, tozalaki kotalana, ete mokolo moko ngai nakotia
loboko na ngai likolo na nkoko na ye, kobulisa ye epai na Nkolo
Nzambe na Lola. Yambá Shawn moke, na ntongo oyo, Nkolo,
lokola mosali na Yo. Mama ná tata bamemi ye na mpíko nyonso,
mpo na kozongisa epai na Nzambe ye oyo apesami na lisungi na
bango. Tika ete bábíka bomoi yampíko ya nzoto kólóngónó pe ya

makasi, pe ya mokáno, kati na Klisto. Sikawa topesi Yo mwana
mobali oyo, na Nkombo na Yesu Klisto, lokola bomoi ya mosala.
Tika ete ábíka ntango molai, pe ásálela Yo.

Mwana moke oyo ya mwasi asílá kobulisama? Nkombo na ye
nani? Karla.

Ndenge moko, likolo na Karla moke, totii maboko na biso,
na ntongo oyo, pe tobulisi ye na mosala ya Yesu Klisto. Nzambe,
pambola ye. Tika ete ábíka bomoi molai pe ya esengo. Tika
ete ázala mosali na Yo, mikolo nyonso ya bomoi oyo. Sala
yango, Nkolo. Pambola ndako na bango. Tika ete ézala ntango
nyonso esika ya mabondeli pe ya kondima. Napesi Yo mwana
mwasi kitoko oyo, na ntongo ya lelo, uta na mitema ya tata pe
mama oyo batelemi na etumbelo moke oyo, na Nkombo na Yesu
Klisto. Amen.

[Tata alobi: “Nkombo na ye James Pool.”—N.D.E.] Mwana
mobali. Azui nkombo ya Jim. [“Iyo.”]

Tata na biso na Likolo, tata ya bana oyo amemi sikawa na
maboko na ye, mwa libúlá ya suka oyo Opesi ye na lolenge ya
mwana, apesi ye nkombo ya tata na ye, James. Nzambe, sala ete
ázala moto ya bwanya lokola Yakobo ya Biblia. Nabondeli ete
Ópésa ye bomoi molai pe nzoto kólóngónó, Nkolo. Pe tika ete
ákóla, pe soki lobimoko ezali, tika ete ámemaLiloba naNzambe.
Sala yango, Tata. Na kokanisáká oyo Yesu Klisto Nkolo na biso
asalaki ntango Azalaki na mokili, natii maboko na ngai likolo
na James Pool moke pe nabulisi ye na mosala ya Nzambe. Na
Nkombo na Yesu Klisto. Amen.

Opámbolama, James! Pambolamámwana!
Mwana moke moko ya mobali; bazali mibale sikawa. Olobi

nini? Jerry Dean Allen.
Nkolo Nzambe, likolo na motó ya mwana mobali oyo, Jerry

Dean Allen, tika ete mapamboli ya Yesu Klisto éfánda. Wana
totii maboko na biso likolo na ye, wana tozali kobulisa elenge
bomoi oyo epai na Yo. Pambola ndako na bango, baboti na ye. Pe
tika ete ábíka bomoi molai na esengo ya mosala mpo na Nzambe
na biso pe Nzambe na ye, epai na Ye nde topesi ye sikawa, na
Nkombo na Yesu Klisto. Amen.

Ópambolama, mwana!
27 Sikawa, nakanisi ete yango esuki—esuki sikawa. Sikawa
tokómi mpenza na ntango yango, ngonga ya zomi na moko.
Sikawa, boyebi, nakoki bobele kokanisa, komona ndenge
bamama wana bazakoya, ná bapapa, ná babebé wana, nazalaki
kokanisa Joseph ná Marie, na ntongo ya kobulisama ya
Nkolo Yesu.
28 Ndeko Kidd, nazalaki na lisolo moko ya moke na moto moko
na biró, kasi na—nayokaki esengo na yo na ntongo oyo awa, ya—
ya moto moko ya mibu na yo. Nabanzi ete ozalaki kobeta lisolo

ya ndenge Nkolo abikisaki yo na bokono…na eyanganelo. Pe
etikalaki moke náboma motuka na ngai, na ntongo moko, mpo
nákóma epai ya yemobange…Azali motei ya kala.
29 Bókanisa naino, mobali oyo azalaki, mwasi na ye ye oyo,
azalaki koteya Nsango-malamu liboso ete ngai nábótama.
Azalaki koteya Nsango-malamu oyo, kuna likolo na ba-ngomba
pe na ba-valé ya Kentucky ná ya Tennessee, epai ya basáli na
mine ya charbon, pe bazalaki kobengana ye. Pe bazalaki kobika
kozanga eloko ya kolia. Pe mwasi na ye oyo, azalaki kosukola
bilamba ná libaya oyo ya kosukola bilamba, ná lifúti moko ya ba-
centime pene na ntuku mibale to ntuku misato na mokolo, mpo
átínda mobali na ye na elanga mpo na koteya Nsango-malamu.
Oyowana ekokimpomoto ámemama na esengo, boye te?
30 Bongo na sima kokanisa, ete azalaki ya kolala kuna, ntango
minganga ya malamu koleka balobaki: “Azokende na kokufa.
Prostate na ye, cancer na nzoto mobimba. Atikali bobele na
mwa ba-ngonga ya kotánga, bobele mokolo moko to mibale.”
Pe yango esalemaki eleki mibu mibale to misato, eleki mibu
misato. Pe ye oyo, na ntongo ya lelo, na nzoto kólóngónó, nzoto
malamu, azali kopesa nkembo na Nzambe. Bongo ozalaki na
mibu boni ntango obikisamaki, Ndeko Kidd? Ezalaki pene na
mibu boni ntango Nzambe…Okómi na mibu boni, akómi na
yango boni sikawa? [Ndeko mwasi moko alobi: “Ntuku mwambe
na mibale.”—N.D.E.] Ntuku mwambe-…[“Ntuku mwambe na
misato na sanza ya mwambe.”] Malamu. Azalaki na mibu
penepene ntuku mwambe ntango Nzambe abikisaki ye. Sikawa
Nzambe akanisaka biso mibange? Na ntembe te, Akanisaka.
Iyo, misie!
31 Abikisaki Abraham ntango akómaki na mibu mokama, pe
Sarah ntango akómaki namibu ntuku libwa. Pe babotaki Ismael,
to, bólímbisa ngai, Yisaka. Ezali bongo? Tozali na esengo mingi
mpo na yango.
32 Boye bozali malamu mingi, nakoki kosolola na bino ntongo
mobimba kaka boye. Kasi tótánga naino ndambo ya eteni ya
Liloba namotuya, bongo tókóta mbala moko namosala. Sikawa,
nakanisi, soki ezali mokano ya Nzambe, nakolinga koyebisa
bino na mokuse tóloba makambo oyo euti kosalema. Bongo na
mpokwa ya lelo, soki Nkolo alingi, nalingi kolobela mo—motó ya
liteya moko. Nalingi kotia yango na bande, koleka mingi, mpo
ébima. Ezali…Pe soki bolingi koya koyoka, malamu. Sima na
mokengeli kosilisa liteya na ye, na sima nakozua oyo ya ngai…
Nakosala bande yango. Nalingi koteya likolo na Kopela-pela Ya
Mwinda Motane Ya Boyei Na Ye. Moko na minda yango ezali
mpenza kopela-pela likolo na biso sikawa! Pe nalingi koloba
likolo na yango na mpokwa ya lelo, kopela-pela ya mwinda
motane na Ye. Azali awa, kaka awa sika-sikawa. E—elembo
yango oyo, engunduka esili kokota na gare.

33 Mituya, mokapo ya 16, mpo na bino baoyo bokoluka yango
mpo na kotánga. Oyo ezali Liloba ya Seko, boye tótánga na
limemiá. Nalingi kotángamilongomibale yaMituya 16, molongo
ya 3 pe ya 4, mpo na kozua mwa mobokó ya likambo oyo
nalingi koloba.
34 Pe sikawa, soki bafungoli naino ba-bande te, nakosepela
ete báfungola yango sikawa. To báléngela yango na lolenge
ete eteni oyo nde ékoka kotindama bipai mosusu. Oyo nde
ekotindama kuna libanda. Soki bolingi, bokoki kolengela ba-
bande na bino na kati kuna na lolenge ete eteni oyo ékabwana
na liyangani oyo etikali? Bomoni, oyo ezali li—likambo ya sika.
Sikawa, soki bokoki kotelemisa yango wana, to nyonso oyo
bokosala, ee, na bongo toko…Bokolinga ete nákanga mwa
moke, bongo nápelisa yango lisusu, mpo épésa bino esika moko
mpo bóyéba esika ya kobanda yango, to bokoki kobanda kaka
wana? Bóbanda kaka? Malamu. Ezali malamu.
35 Sikawa, tokotángaMituya 16:3 pe 4.

Bongo bayanganaki mpo na kotelemela Mose ná
Arona pe balobaki na bango ete, Tobayé bino, mpamba
te liyangani oyo mobimba, bango nyonso bazali basantu
pe YAWE azali na kati na bango: bongo, mpo na nini bino
bozali komitombola likolo ya liyanga ya YAWE?
Ntango Mose ayokaki yango, akweyaki elongi na nse:

36 Tata na biso na Likolo, pambola Maloba moke oyo. “Pe tika
ete komaniola ya mitema na biso, pe mbuma ya bibebú na biso,
éndimama liboso naYo.”NaNkombo naYesu, tobondeli. Amen.
37 Nalingi ko—kozua oyo lokola motó ya liteya, mpo na oyo
nalingi koloba na ntongo oyo:KotelemaNaKatikati.
38 Na ntango oyo tozali kolobela, to kotánga, na ntembe te,
biso nyonso tososoli ete ezalaki ntango Datana ná—ná—ná Kora
bakánaki ete—ete bábébisa e—etíndá oyoNzambe asíláká kopesa
na Mose, balobaki: “Osengelaki kotika ete liyangani mobimba
ésála boye-na-boye. Bango nyonso bazali basantu.” Pe Nzambe
asilaki kotinda Mose ete ákamba libota yango kino na mboka
ya elaka. Pe balobaki: “Yo moko ozali kosala nionso. Yo, ozali
komikomisa bobele yomokomotomoko oyo akoki kati na etónga
oyo—oyo azali na likambo ya koloba.”
39 Pe yango esepelisaki Nzambe ata moke te na lolenge ete
Ayebisaki Mose: “Kabwáná na bango. Na—Nako—Nakoboma
etónga yango mobimba, pe nakobanda ekeke ya sika elongo
na yo.” Pe Mose akweyaki Liboso na Nzambe pe alobaki ete
Ekosengela ete Ábanda na ye. Bomoni?
40 Sikawa, lelo, soki Nzambe alingaki koboma bato nyonso,
pe ntango moko ezalaki oyo Nzambe alembaki ba bozoba
ya masumu na biso, tozali kosala mabe ntango nionso, nani
yango akolinga kotelema lokola Mose, lelo, mpo na bato?

Esika nini tokozua moto moko oyo akolinga kotelema, to oyo
akokoka kotelema, oyo Nzambe akolinga kondimela ye ndenge
Andimelaki Mose? Pe bomoi ya Mose ye moko na mokili ezalaki
na motuya mingi mpenza mpo na Nzambe na lolenge ete
ekangaki nkanda ya Nzambe, pe Nzambe alingaki kosundola
Mose te. Yango ezalaki ntango nyonso kotungisa ngai kino
ntango ngai…Mokolo moko, na emoniseli ya Makomi, likanisi
oyo eyelaki ngai. Ete, bomoni, Mose, na kosaláká yango, azalaki
kotalisa na yango nionso azuaki esika yamosusu. Azalaki elilingi
ya Yesu Klisto.
41 Pe na ntango oyo Nzambe alingaki kobomamokili mobimba,
pe kobebisa yango, na basumuki nyonso, bakweyaki na etúmbu
ya liwa, Klisto akufaki mpo na biso nyonso. Pe Nzambe akokaki
kosundola Klisto te, oyo Azalaki Mwana na Ye moko. Na bongo
Yesu Amikabaki mbeka, mpo Ákoka bongo kofungola nzela
soki…Mose akokaki kosala yango te. Mose azalaki bobele
na makila ya moto, lokola biso. Boye, na yango, makila na
ye elingaki kosimba te, elingaki kokoka te. Kasi lokola Yesu
azalaki Makila ya Nzambe Yemoko, Makila ekelami na Nzambe,
Nzambe alimbisaki mpenza bato nyonso na ntango wana, na
masumu, mpo nyonso wana etiamaki likolo na Ye. Bongo
Akendeki na Kalvari pe Akufaki mosika na Bozali ya Nzambe,
pe Anyokwamaki. Pe Abwakamaki na ewélo, mpo Azalaki
lisumu, Akómaki…masumu na biso likolo na Ye. Pe kuna,
lokola Azalaki mo—momemi ya mikumba na biso, Amemaki
masumu na biso na—na Kalvari, pe longwa na Kalvari kino na
ewélo; pe Nzambe asekwisaki Ye na mokolo ya misato, mpo na
bolimbisi ya masumu na biso.
42 Pe lelo oyo Azali molobeli bobele moko kati na Nzambe ná
moto, pe tokangolami pe tolimbisami ofelé. Nzambe ayebi ata te
ete totikálá kosala lisumu. Masumu na biso esílá kobwakama na
Mbu ya Kobosana, mpo na etikala kokanisama lisusu ata moke
te. Tokoki kosala yango bisomoko te; biso tozali na suka. Ye azali
na suka te. Pe na ndenge ya suka na biso, tokoki lisusu kokanisa
lisusu, mpo tozali monene mingi te. Kasi Ye azali monene mingi
mpenza na lolenge ete Abósanaka ata ete tosílá kosala lisumu.
Biso tozali banamibali pe bana basi, Liboso na Ye. Pe nyonso oyo
Ye azalaki, biso tozali yango. Akómaki lisumu na ngai, mpo ngai
nákoka kokóma boyéngebene na Ye. Akómaki lisumu na bino,
mpo oyo ya bino…Ye…bino bókoka kokóma boyéngebene na
Ye. Boye Nzambe akoki komona lisumu moko te kati na bino na
ntango nyono oyo eyámbweli na bino ezali kati naKlisto Yesu.
43 Moto moko alobaki, eleki mwa ntango, alobaki: “Soki
nandimi eloko ya ndenge wana, nakosepelisa nzoto mpenza!
Nakosala biyenga. Nakokende na bisika nyonso ya mabína.
Nakolángwamingi mpenza, pe nyonsowana, mpo,…”

“Mpo na nini?”

“Osili kobátelama kati naKlisto. Ekobóngola eloko nini?”
44 Nalobaki: “Yango elakisi ete ozali na yango te.” Bomoni?
Soki bolingo ya Nzambe esílá kobeta motema na yo, na lolango
ya Yesu Klisto, okokoma na bolingo na ye, ete mokili ekozala ya
kokufa, lokola lisumu na yo. Ndenge wana nde okoyeba ete ozali
na Molimo Mosantu. Ezali te mpo okokaki kogánga, kobelela,
koloba, to minoko ya sika, to eloko soko nini. Kasi ntango lisumu
ekomi ya kokufa, bongo yo okomi na bomoi kati na Yesu Klisto.
Oh, bolingo ya Nzambe, ezali na bozui mingi, ezali péto mingi!
Bomoni?
45 Sikawa awa na Louisville, na Kentucky, eleki ntango molai
te, motei moko azalaki koloba, ete ezalaki na—na elenge mama
moko. Azelaki libala ntangomwamingi na bomoi na ye, akómaki
na mibu penepene ntuku mibale na mitano, ntuku misato. Pe
azalaki elenge mwasi Moklisto ya malamu pe ya sembo solo.
Pe mobali moko azalaki na Louisville, oyo ye azalaki bongo te;
atikálá kobika bomoi ya malamu ya ndenge wana te. Azaláká
kokende na bisika ya mabína pe ya milángwá, pe bongo na
bongo, kasi mokolo moko, azuaki bolimbisi ya masumu na ye
pe a—akómaki Moklisto ya solosolo, Moklisto ya solosolo pe ya
sembo. Sima ya penepene mobu moko, alingaki elenge mama
wana, pe elenge mama yango alingaki ye na ndenge ya liboma.
Pe babalanaki.
46 Pe sima na kobika elongo penepene mibu mibale, balobaki
ete elenge mama yango alobaki na mobali na ye mokolo moko,
alobaki: “Molingami, nabanzi ete ezali mwa mpasi mpo na yo,
Moklisto ya sika mpenza,” alobaki, “ngai nazali Moklisto banda
bomwana na ngai.” Kasi alobaki: “Mpo na yo, Moklisto ya
sika, kopika mpendé na ma—ma—mayele mabe nyonso wana pe
maséngíniá oyo etambolaka elongo na yango sima na yo—na yo
moto osalaki masumu ntango molai.”

Ye alobaki: “Ee, ekómi mpenza etumba.”
47 Alobaki: “Nalingi ete ókanisa lisusu eloko moko, ete soki
moyini atungisi yo mpenza na esika moko boye, pe okwei pe
ozongi kati na lisumu, kotikala mosika na ndako te. Nalingi ete
ózónga na ndako.” Alobaki: “Okokuta na ndako kaka mwasi
oyo obalaki.” Pe alobaki: “Nakosunga yo na kobondela ózónga,
kobondela kino ólonga, pe ózónga lisusu epai ya Nzambe.”
Alobaki: “Na—na—na—nalingi te ete ótíkala mosika.” Alobaki:
“Tala, nabalaki yo mpo na oyo yo ozalaki te, kasi nabalaki yo
mpo nalingaki yo.” Pe alobaki: “Ata soki osali nini, nakolinga yo
kaka. Nabalaki yo mpo nalingaki yo.”
48 Pe mobali yango mokolo yango akendeki na mosala,
bayokaki ye koloba lisusu yango kati na…esika oyo azalaki
kosala. Alobaki: “Sikawa, ndenge nini moto akoki kosala
likambo ya mabe oyo ekotelemela likambo ya ndenge wana?”
Ntangomwasi, oyo alingi yemingi na lolenge ete, ata soki asalaki

nini, ye asilaki kondima kozonga pe kozua ye lisusu, pe komeka
kobongisa yango lisusu. Bomoni? Elakisi…Sikawa, bóyíkanisa
yango mbala milliard, nde bokososola mwa moke oyo bolingo ya
Nzambe ezali. Bomoni?
49 Ete ntango moto akomi na bolingo ya Yesu Klisto, makambo
ya mokili…Ntango okanisi oyo Asalaki mpo na yo na etáliseli
ya Makomi, na etáliseli ya kotúntuka moko boye te, kasi na
etáliseli ya makambo oyo esalemaki mpenza, oyo yango ezali, na
ntangowana elokomoko esalemi kati na yo. NtangoMbotama ya
sika eyei, lisumu ekufi mpenza mobimba. Na ntango nyonso oyo
Pole wana ezali kati na yo, ndenge nini molili ekoki komonana?
Ekoki kosala yango te. Yango nde Nzambe asalaki ná moto moko
oyo amibwakaki na katikati, oyo akokaki kozua elaka. Pe lokola
Mose azalaki e—etáliseli ya Bosolo, yango wana Mose atelemaki
na katikati mpo na libota.
50 Bongo nazali komituna, na mokolo ya lelo, na eleko ya
Laodikia oyo elembá, ya goi-gói, ya pete-pete oyo tozali kobika
kati na yango. Biso nyonso toyebi yango, touti koyekola Bileko
Ya Lingomba, ete tozali kobika na eleko ya suka, Eleko ya
Lingomba ya Laodikia. Eleko oyo ya goi-gói, oyo elembá, ya
sans-soucis, ya maseki, ya mposa mabe ya masumu oyo tozali
kobika kati na yango sikawa, ezali kokamwisa ete Nzambe
azoloba te: “Zóngá sima, Lingomba, Nakoboma bobele etónga
yango mobimba.” Bomoni? Oyo eleko ya ndenge nini tozali
kobika kati na yango! Pe Akosala yango pe mokolo moko na
mikolo oyo. Toyebi ete ezali koya. Eloko moko te ekozanga na
likambo yango, mpo Ye nde, asila, Moto moko asila kokufa mpo
na baoyo balingaki kobikisama. Kasi Akozua baoyo bazalaki, to
basílá koyamba Klisto pe bakómá Baklisto, bakozuama libanda
na nkanda yango. Mpamba te, na eleko wana Akokaki kosala
yango te; lolenge ya kosala yango ezalaki te na ntango yaMose.
51 Sikawa na Buku ya Emoniseli, ntango tokómi na Eleko
ya Lingomba ya Laodikia. Na Emoniseli, mokapo ya 3, Biblia
elobaki ete eleko oyo, eleko ya Laodikia, ezalaki “mokúfi miso”.
Elobaki: “Lokola ozali ‘mozui’, olobi ete ozali ‘mozui’, pe ‘otondi
na bomengo’; ba-losambo ya minene koleka, bato oyo balataka
kitoko koleka, ya minene koleka nyonso oyo esílá kozala na
bileko nyonso. Lokola olobi: ‘Nazali na bosenga ya eloko moko
te.’ Oyebi te ete ozali mobola, moto ya mawa, moto ya mpasi,
bolumbu, mokúfi miso, kasi oyebi yango te.”
52 Sikawa soki moto azalaki na lolenge oyo, pe okokaki
koyebisa ye lolenge na ye, akomeka komibimisa na yango soki—
soki azalaki na mayele ya bomoto. Kasi ntango azali na lolenge
wana pe okoki koyebisa ye eloko mosusu te, azondima ata moke
te ete azali bolumbu, azondima te ete azali ndenge wana, boye
yango elakisi awa ete azali mokúfi miso. Nzambe ya mokili
oyo asili koboma miso ya baoyo baboyi kosalela Klisto, pe
bazali na…bakufi mpenza miso na lolenge ete bazali komona

te elembo oyo to zali kobika kati na yango, eleko, ntango oyo
tozali kobika kati na yango. Pe bómikanisela, esilaki kozala
na Moko oyo atelemaki na katikati, pe moto mosusu moko te
akoki kotelema wana. To osengeli koyamba yango, nkísi yango,
to okweisami.
53 Sikawa, sikawa mpo na biso, mpo tópúsana sikawa pene na
oyo nalingi koloba. Tokoki kokanga motema…Sikawa nazali
komiteya ngai moko, na likambo oyo. Tokoki kokanga motema
pe komona moto oyo azali na miso ya kokufa, mokúfi miso na
mosuni, pe toyebi ete azali kokende kokweiya na valé monene
kouta likolo ya ngomba, biso tokoki, wana bongó na—na biso
ezali kosala malamu, ndenge tozali na ntongo oyo, tokoki
kokanga motema pe komona mokúfi miso kokende kokweiya
na valé monene kouta likolo na ngomba, mokúfi miso, bongo
tózánga komeka kokébisa ye? Ekozala, kuna, ekozala motema
mabe mpenza. Tokozala mpenza bato oyo bazangi mawa te na
mitema na biso. Bokoki kokanisa, moto moko ákoma na motema
ezángámawa na lolenge ete ákoma koseka, ntango amonimokúfi
miso, oyo amonaka te pe akoki komisunga te, azali kokende
kokweiya na valé monene kouta likolo na ngomba? Ekozala
li—likambo moko ya mabe; kozánga kosala eloko moko mpo
na yango.
54 Ee, mpo na bandeko na ngai, na mokili mobimba, nalingi
koyambola likambo oyo. Na—nazali koloba yango na komikitisa,
ete yango mpenza nde oyo ngai nazalaki kosala tóloba, to oyo
nalingaki kosala. Nazali koteya esili kosala mibu ebele, pe
na—nakómi mobange pe ancient combatant moko ya mobange
motei, pe naleki na bitumba mingi ya makasi, pe ntango mosusu
nazali nazua ba-cicatrice, nazoká-zoká na kati na nga, mpo
na bitumba. Mpamba te, libúlá na ngai, oyo Nkolo apésá
ngai, ezalaki te ya kopwepwa babebé, pe—pe kobalisa bilenge,
pe kokunda mibange. Kasi ezalaki ya kosimba Mopanga na
maboko mibale na molongo ya liboso ya bitumba, kotelemela
mayele mabe ya—ya bopakáno pe milimo mabe, pe—pe ba-
nguya ya molili, pe kobundisa yango na Liloba na Nzambe
kino ete námóna ete moyini alóngami. Nazoká bampota minene,
mbala mingi.
55 Bongo ntango nayei na Nsango yango na mokolo ya lelo, pe
wana nasilisaki koyebisa losambo makambo oyo nalingi koloba.
Pe nasílá koloba liboso yango esalema, eleki mibu ebele, ntango
Molimo Mosantu abengaki ngai na mosala oyo. Pe moto ata
moko te azali na bomoi na mokili lelo, oyo akoki ata koloba ete
Nkolo asílá kotika ngai náyebisa bino elokomoko naNkombo na
Ye, kozánga ete ékokisama mpenza kokokana na ndenge yango
esengelaki kosalema.
56 Ndenge Atindaki ngai liboso, ná likabo ya liboso, ná likabo
ya mibale, ná makambo oyo elobamaki to esalemaki, na mokili
mobimba, pe bato milió na milió mpenza basili koya epai na

Klisto. Pe batei nkóto ntuku na ntuku bazuaki mpémélá, oyo
ebandisaki kolamuka oyo ekei namokili mobimba lelo. Pe lokola
ba-Pantekotiste nde baoyo bayambaki Nsango na ngai, bango
nde bazalaki baoyo bakendeki na yango mosika. Lingomba
Pantekotiste nde ezali na bato oyo babongoli mitema na kati na
mwa etongá ya ba-Pantekotiste koleka kosangana ya mangomba
nyonso oyo etikali. Oyo wana ezali statistique. Mpo na nini? Mpo
bango bazali koyamba Solo pe bazali koyamba kolamuka.
57 Pe sikawa, na sima ntango monene esili koya ya kobikisa
babeli, ya kobengana milimo mabe, pe ya kosekwisa bakúfi;
oyo biso nyonso tozali banzeneneke na yango, pe ndenge
moko na minganga mingi pe bato minene ya mokili oyo. Pe
komonisama ya Nkolo Yesu na kati na biso, na elembo wana
kuna ndenge bomoni, nabanzi ezali na etutú, ata soki ezali na
esika nini, yaMwanje naNkolo. Pe ndenge bato ya science batieli
yango droit d’auteur, pe ezali—ezali likambo oyo eyebani, na
mokili mobimba. Pe komona makambo mpenza oyo Ye asalaki,
kokokisama, mbala nyonso. Na bongo, soki Likonzi na Móto oyo
etambolaki ná Yisalaele kati na bilíkí, na ntango ya Mose, oyo
biso…to sikawa ndenge Mose abengamaki “mosali na Nkolo”,
pe azalaki kolandaLikonzi naMóto na butu, pe Lipata namoi.
58 Pe ntango Yesu azalaki na mokili, Alobaki ete Ye nde azalaki
Nzambe wana. Alobaki: “Liboso ete Abraham ázala, NGAI
NAZALI.” Pe “NGAI NAZALI” azalaki Likonzi na Móto oyo
ezalaki kati na nzete ezali kopela móto, oyo esololaki na Mose
na—na ntango ya kala. Nakanisi ete ezali bongo, Ndeko Vayle.
Bongo Alobaki: “Nauti na Nzambe pe Nakei epai na Nzambe.”
Pe ntango Abákamaki na ekulusu, Akufaki, pe Asekwaki, pe
Amataki na Likolo, pe Alalisaki nzoto na Ye likolo na etumbelo
monene yaNzambe ya Seko,mpoÉzalawana ntango nyonsompo
na kolobela biso, koyeba ete Asílá kofuta niongo ya masumu na
biso. Pe kuna Azongaki lisusu na mokili, na lolenge ya Likonzi
monene na Móto.
59 Santu Polo, ntango azalaki kokende, liboso ete ábéngama
Santu Polo, azalaki kobéngama Saulo ya Tarse. Pe ntango
azalaki kokende na Damaseke, mpo na kokanga bayike ya bato
oyo bazalaki kosala makelele mingi koleka, na kogángaká, pe
koteya Nsango-malamu oyo ekesanaki na mimesano na bango
ya mangomba na bango. Wana ye azalaki kokende kuna, mokolo
moko, penepene na ngonga oyo na moi, Pole moko ya monene
ebetaki ye pe akweyaki na nse. Pe Pole monene yango, ye lokola
azalaki Moyuda pe ayebaki ete Likonzi na Móto nde ekambaki
bana ya Yisalaele, pe tala Yango wana lisusu liboso na ye,
agangaki: “Nkolo!”
60 Sikawa soki botali malamu kati na ba-ndimbola na bino ya
Roi Jacques pe oyo ya Standard, pe nyonso, ezali na majuscule
N-k-o-l-o. Pe moto nyonso oyo ayebi Biblia malamu, ayebi ete
soki ekomami na majuscule N-k-o-l-o, ezali Elohim, Oyo akoki-

na-nyonso oyo akelaki likolo pe nse, na Genese 1:1. Bomoni,
majuscule: “Nkolo!” Sikawa Polo alingaki kobenga ekósi miso
moko boye te, alingaki kobenga eloko moko boye te, oyo ayebaki
yango te, mpo azalaki moto oyo ayekolaki Makomi. Ayekolaki
epai ya Gamaliel, molakisi monene ya ntango wana, pe alingaki
kobenga yango “Nkolo” te, soki andimaki te ete Yango ezalaki
Yawe. Alobaki: “Nkolo, Yo nde Nani?”
61 Bóyóka ndenge Mongongo yango eyanolaki: “Nazali Yesu,”
ndenge moko lobi, lelo, pe libela.
62 Boye nakanisi, na kati na nyonso oyo, liboso nákendemosika,
ézala awa pe na mokili mobimba, bato oyo bakoyoka, pe baoyo
bazali koyoka sikawa, bakoyeba ete esílá kotalisama polele
na makambo nyonso ete ezali Yesu Klisto ndenge moko lobi,
lelo, pe libela. Asali bobele makambo yango moko oyo Asalaki,
Abikisaki babeli, Asosolaki makanisi ya mitema, mpamba te
Yango esilaka kotalisa liboso makambo oyo ekosalema, pe
ntango nyonso ekokisami mpenza kati na mibu nyonso oyo.
Nakómi na mibu ntuku mitano na minei, pe namóná bimónoneli
banda nazalaki na sanza penepene zomi na mwambe, pe, mbala
moko te, kasi mbala nyonso yango etikali kozala solo. Bomoni?
Sikawa, oyo wana esengeli kozala Nzambe. Na bongo ngai
nazalaki komituna ete: “Mpo na nini bato bakúfí miso boye na
lolenge ete bazali komona yango te?”
63 Pe mbala nyonso ntango nalobaka na—na basi na biso na
ntina na kokata suki na bango, pe batei batelemelaka ngai mpo
na yango; pe na ntina na bango ndenge balataka bilamba ya
nsoni, na bakupé wana, pe—pe komilakisa ndenge wana, pe—
pe kokoba na nzela mabe wana; pe na ntina na mibali na biso
ndenge bazalaki kobika, komela makaya, pe komela masanga
elongo na baninga ya mosala, pe—pe nyonso wana; na sima
bákokoba komibenga Baklisto, pe bákolia Elámbo na mesa
mpo bazali bandimi ya ebongiseli moko boye. Oh, ezalaki na
yango kaka, bakanisaki ete natúkaki Nzambe. Bongo basi yango
babongi? Babébí, na ekólo mobimba.
64 Bongo ngai, lokola nazalaka motema mokuse, (nazali koloba
yango na mwa kimia), ntango mosusu lokola nazali moto ya
motema mokuse, pe koyeba ete nazalaki na makoki te, na
ebandeli, mpo na mosala yango; ndenge mingi balobaki-lobaki,
oyo basengelaki kosala yango. Ezalaki pasi mpenza. Kasi na—
nazalaki komilobela: “Nzambe, mpo na nini Obengaki moto oyo
azalaki na makoki ya kosala yango te? Pe li-limbisa ngai, kasi
na—nalóngi te. Bato balingi koyokela ngai te. Pe nakweyaki
kosala oyo nasengelaki kosala, na esika moko boye, mpo balingi
na bango koyoka te.”
65 Mama na ngai, oyo auti kokende na Nkembo, eleki penepene
mobu—mobu mobimba na mwa ndambo. Mama na ngai, tata na
ye azalaki mo—moí-bokila. Pe nakanisi ete nazuá ezaleli na ye

mobimba, na ntina na yango, mpo na—na—nalingaka kokende na
zamba mingi. Bongo nakanisaki: “Soki bato oyo bamibengaka
Baklisto, soki balingi koyoka Nsango oyo nazali koteya te, boye
tika bango kimia. Nakotika na ngai, yango nyonso, pe nakokende
na ngai kuna likolo na ngomba. Pe nayebi moninga moko
epai…”Mingi kati na bino, awa, bozali kokanisa lisusu ntango
oyo nalobaka liboso esalema, sanza penepene motoba yambo
yango ékokisama, ndenge nakokende na esika moko, kaka na
etumbelo moko oyo, pe ekozala na—na nyama moko oyo ekozala
lokola mbuli ná maséké ya sóngé, pe ete ekozala na centimetre
kama moko na sambo, pe ete ekozala ngombolo grizzly ya mwa
pembe ya centimetre nkamamibale na zomi na misato. Bozali na
yango na ba-bande pe nyonso wana. Nabanzi ete bozali kokanisa
lisusu ntango yango, bino nyonso. [Losambo balobi: “Amen.”—
N.D.E.] Ee, ezali na biró na ngai kuna sikawa, mpo—mpo na
kolakisa ete ezali ya solo.
66 Sikawa kaka na makambo ya ndenge wana, mpo yango
esalemakimpenza liboso etemama na ngai ákende, pe Ye azalaki
nde kolinga kokitisa ngai motema na ntina na likamá makasi
wana, mpo Ye ayebaki ete esengelaki Azua ye.
67 Sikawa, nakutanaki na mobali moko oyo azalaki Moklisto,
pe azali na mabelé monene bobele na nse ya Alaska. Pe nasilaki
kozuamokáno namakanisi na ngai, ete lokola nasilaki kolongwa
awa pe nakendeki na Westi, ete nakozua mwasi na ngai pe
nakangi ye lokola na motámbo moko boye; nakomema ye kuna
na likolo, pe nakokóma na ngai mokambi. Na bongo soki Nkolo
alingi ete násála eloko moko, nakotika suki na ngai ékóma milai
pe—pe na—nako…mandefu na ngai. Pe—pe na—nakozonga
kuna pe nakozala mokambi. Ezali na ba-indien mibale to misato
nde bafandaka kuna na mokili yango. Na—nakozala na ngai
kaka mo—mokambi pe nakosunga Bud. Pe soki Nkolo alingi
ete násála eloko moko, boye nako—nakoloba: “Malamu, Nkolo.”
Akopesa ngai emononeli. Nakobima bongo nakokende.
68 Nalobi ete bato…Ngai moko natikala ata komimona te,
moto nyonso ayebi yango, kasi bato balobaka: “Ndeko Branham,
Nkolo asila kobenga yo mpo ózala mosakoli na Ye.” Ee,
ngai moko na—natikalá ata komimona ndenge wana te, kasi
nabandaki kokóma na ntango oyo etikalaki moke násála yango,
nákanisa: “Ee, ntango mosusu nazali yango. Soki nazali yango,
nakofanda kuna sima na esóbé. Pe soki nafandi kuna sima na
esóbé, boye nako—nako—nakozala mosakoli na Ye, bomoni, na
bongo soki Alingi kotinda ngai na esikamoko boye. Pe na ntango
oyo Azali kosalela ngai te, boye na ntembe te nakozala kokanga
na ngai mwa mbisi ya malamu pe—pe nakosala makambo moko
boye.” Na ntembe te, oyo wana ezalaki na yango makanisi ya
moyími, bomoni, mpo ngai nde moto nalingaki kosala yango.
Sikawa, yango ezali mpenza likambo ya kosala te. Pe sikawa
nakánaki yango namakanisi na ngai ete násála yango.

69 Bongo sikoyo, liboso ete Bileko Nsambo Ya Lingomba
étéyama, ndenge eyemami kuna…Bato mingi bazali, lelo,
oyo bazalaki awa na ntango yango, pe bayebi ndenge Nkolo
apambolaki yango mpenza, na etutú oyo kuna, Etalisaki yango.
Kakampo na…Bato boni bazali awa sikawa, oyo bazalakiwana
ntango Ye—Ye ayaki? [Losambo balobi: “Amen.”—N.D.E.] Yango
nde esalaki yango.
70 Bongo nakanisi lisusu na ntango wana na ntina na Ndeko
Jackson. Mbala mingi amesaná kozala elongo na biso. Ndeko
Junior Jackson, Metodiste oyo azalaki motei ya ba-Metodiste.
Iyo, ye oyo afandi awa sikawa. Sikawa, ayelaki ngai ndoto moko,
pe sima mwa bandeko mosusu bayaki na ba-ndoto oyo ekokani
na yango. Sikawa, Nkolo asili kozalamalamumingimpo na ngai,
pe ata mbala moko te, natikala te, nazui bino lokola temwé na
tongo ya lelo, nasílá nde koyebisa bino ndimbola ya lokuta ya
ndoto moko? Te, misie. Mpo, ete Nkolo… Nalobelaka yango te
kino ete namoni yango lisusu pe nayebi oyo Ye alobi na ntina na
yango, na ntango wana nde nakoyebisa bino. Na bongo alobaki
ete na—nazalaki koteya na losambo na ye, pe ye, na lolenge moko
to mosusu, azalaki mpenza na motema kimia te na mpokwa
wana, bongo abimaki mbangu na losambo pe alekaki na ngámbo
mosusu pe akutanaki na ngai na kati yamotuka, pe bato bazalaki
kolekawana. Alobaki: “Nalingi koyebisa yo likambomoko.”
71 Pe ayebisaki ngai ete alotaki ndoto moko, ete awa na esika
moko boye, lokola na Indiana, ete ezalaki na ngomba moko ya
molai, ya monene etóndá na matiti, pe mai esilaki kolongola
mabelé na sóngé na yango, pe ekómaki libanga lokola sóngé
moko—moko ezangá matiti likolo na—likolo na ngomba yango.
Bongo kati ya libanga yango Likomí moko ya ndenge ezalaki
kuna. Pe alobaki ete nazalaki wana elongo na bandeko nyonso
na zinga-zinga oyo ya losambo awa, nazalaki kolimbola Likomí
yango. Na sima ntango nasilisaki kolimbola Yango Mobimba, na
sima…na lolenge moko to mosusu, soki nasosoli ndoto yango
malamu, nasimbaki elokomoko lokola ebende ya kopikola nsété,
to—to lolenge moko ya ebende egumbamá to eloko moko ya
ndenge wana, to ebende egumbamá te, nalingaki koloba e—
ebende ya kopikola nsété to eloko moko ya ndenge wana, pe
nakataki sóngé ya ngomba yango pe natombolaki yango. Pe na
kati na yango libanga ya pembe ezalaki kuna, eloko moko oyo
ekokani na granit to—to eloko moko ya ndenge wana, libanga
moko ya pembe oyo eloko moko te ekomamaki likolo na yango.
Pe nalobaki na bandeko yango: “Bótíkala awa pe bótálaka Yango
kuna na kati.” Pe ngai, wana bango nyonso bazalaki kotala,
nalongwaki na kati na bango pe nabandaki kokende na Westi.
Pe Ndeko Jackson alobaki ete amonaki ngai nazali kokende
likolo na ngomba moko, na sima ngomba mosusu, nabandaki
kokómamoke pe moke, wana nazalaki kokende naWesti. Kanisa
yango lisusu.

72 Ee, ndimbola na yango, ya solo, esilaki kopesama awa
na losambo liboso yango ékokisama, ete—ete ntango ebelemi,
nandimi yango, ete emoniseli mobimba kozua eleko ya Luther,
Wesley, pe John Smith, Alexander Campbell, pe bato ndenge
na ndenge oyo batéyá Biblia, na sima tokotaki na Biblia
pe totalisaki ete Nsango moko ya—ya mwanje ya nsambo
ekozala. Pe ntango Nsango ya mwanje ya nsambo ekoyúlama,
mabómbami nyonso ya Nzambe ekoyebana. Bongo nkake
nsambo ya kokamwa eyaki.
73 Pe sikawa soki ezali eleko ya suka wana, oyo tozali kobika
kati na yango, epai tosili koleka na kolóngisama, kobúlisama,
libatisi ya Molimo Mosantu pe tozuaki bilembo, bikámwa, pe
biloko nyonso ya ndenge na ndenge. Pe makabo ezongi na
lingomba, ndakisa, lobiko na nzoto kouta naNzambe, pe lisakoli,
pe—pe koloba minoko ya sika, pe ba-ndimbola. Pe atako yango
etalisamaki malamu te, na mbilingambilinga, kasi ata bongo,
yango elongoli eloko moko te, ya malamu pe ezali. Oyo ya solo
ezali, ya solosolo, likabo ya koloba minoko ya sika, oyo esengeli
ntango nyonso kozala kati na Lingomba.
74 Tozali na bomekoli ebele. Tozali na bato oyo batelemaka pe
bamekaka kosala lokola Baklisto, kasi bomoi na bango elakisaka
te, boye mbébá moko ezali. Yesu alobaki: “Bokoyeba bango
na mbuma na bango.” Bomoni? Ndenge wana nde bayebaka
Moklisto, na ndenge azali kobika. Kopumbwaka soko moke te
likolo koleka ndenge ozali kobika. Na bongo bobele…Kasi kati
na yango, kasi ezali—ezali zabolo nde azali kobangisa bato,
mpo bandimi ya solosolo bázala mosika na solo ya eloko Yango.
Kasi Nzambe ásunga biso mpo tókabwana pe tózala na makoki
ya kososola bokeseni kati na malamu ná mabe. Pe—pe Liloba
ekosémbola yango ntango nyonso.
75 Sikawa tomoni ete, kati na yango, nayebisaki bino yango,
ndimbola na ntina na Libanga yango. Pe Libanga ezali Klisto,
oyo ezalaki na ndoto ya ndeko mobali, pe yango ezali Biblia.
Pe longwá mibu nyonso oyo, Biblia elimbolamaki, na kino ete
topesaki Yango mpenza ndimbola ya mangomba. Pe likabo ya
suka oyo ebakisami kati na eleko ya Laodikia, oyo ezali ntango
ya koteya ya mwanje ya nsambo, kati na eleko ya Laodikia,
na ntango yango, ekozala na makambo ebele oyo elimbolamaki
mabe kati na bileko.
76 Ndakisa Luther ateyaki kolóngisama, kasi atikaki yango
ebulungana mpo abikaki ntango molai mpenza te. Pe na
kolanda…Na sima bakómisaki lingomba ebongiseli. Luther
atikalá ata te kokómisa yango ebongiseli; na sima ya Luther nde.
Na sima Wesley ayaki. Pe sima na Wesley, basalaki lingomba
ya ba-Wesleyen. Sima na yango John Smith ayaki, ba-Batiste;
sima na yango Alexander Campbell, pe bongo na bongo. Kasi
moto yango, ba-réformateur, bazalaki kobika ntango molai
mpenza te mpo na kosangisa makambo nyonso. Pe, na bongo,

makambo mingi etikalaki lokola mbílíngá-mbilinga. Na bongo
bango basalaki bongo, ndakisa, likambo ya libatisi na mai oyo
John Smith azongisaki, libatisi na mai ya—ya kozindisa na
mayi; kasi azalaki kosalela bibiangelo. Pe makambo mingi wana
oyo etikalaki mbílángá-mbilinga. Na bongo, ntango tokómi
na suka, Nsango ya suka esengeli kosémbola nyonso wana,
komema makambo yango na “kondima moko, Nkolo moko,
libatisi moko.” Bomoni?
77 Pe sikawa sima na Biblia esili kolimbolama, na mobimba na
yango, na bongo bomoni ete yango efungolaki nsóngé ya Libanga
oyo ezalaki lokola pyramide. Ezali malakisi likolo na pyramide
te sikawa, wana te, mpo ngai…Moto oyo ateyaka malakisi
wana ya pyramide, nabanzi ete bayebi oyo bazali kolobela. Ngai
nayebi yango ata moke te. Kasi, ata bongo, yango ezalaki na
lolenge ya pyramide, kasi motó likolo na pyramide yango etikalá
kotiama te. Nasílá kokóma na Caire pe—pe na Ezipito, pe—pe
motó etikalá koya te, mpo ezalaki libanga ya litúmu ya mobokó,
ezalaki libanga ya motó. Kati na lingomba Ezalaki libanga ya
litúmu ya mobokó. Kati na Lingombamobimba, Ezalaki libanga
ya motó. Boye Etikalá koya te. Ebwakisamaki, Klisto. Pe Ekoya.
Pe nandimi ete ntango Ezali koya, ete Lingomba ekokoma na
lolenge moko boye, longwa na kolóngisama na eleko ya Luther,
kobúlisama na eleko ya Wesley, pe nsango ya ba-Pantekotiste
ekosala ete Lingomba ékóma moke mpenza, pe mosala moko
ekozala kati na bato yango na lolenge ete ekozalampenzamosala
yango moko oyo Yesu Klisto asalaki. Oyo ekomema Yesu pe
ekonétola yango mobimba.
78 Ba-Lutherien, ba-Presbiterien, ba-Batiste, ba-Metodiste
nyonso wana ya sémbo pe ya solo, pe moto nyonso oyo abotami
na Molimo ya Nzambe, bakonétolama elongo na Yesu ntango
Akoya. Nandimi yango. Nakesanaka na bandeko na biso mosusu
ya ba-Pantekotiste oyo bandimaka ete ba-litika ya lingomba
nde bakonétolama na eleko oyo ya suka. Nakeseni na bango
wana, mpo Nzambe…Ndenge nini moto akokaki, pe ndenge
nini Nzambe akokaki…Soki tolobi: “Ndenge nini Akokaki
kosala yango?” Akoki kosala oyo Ye alingi. Kasi Nzambe, oyo
alakaki Luther, na nzela na kolóngisama, yango nde nyonso
oyo bango bayebaki. Bomoni? Alakaki ete Akozua Lingomba.
Pe Ye…nakoki kondima na ngolu na Nzambe pe na lisungi
ya Makomi. Mpo Ye atikali te koya na eleko ya kokéngela ya
liboso, pe bango balalaki; pe eleko ya kokéngela ya mibale; pe
bongo na bongo. Na eleko ya kokéngela ya nsambo, Ye ayaki.
Pe yango ezali Eleko ya Lingomba ya Nsambo, na Nsango
ya mwanje ya nsambo. Bomoni? Pe ntango Ayaki, bangondo
nyonso wana balamukaki pe babongisaki mínda na bango.
Bomoni? Presbiterien, Lutherien, Batiste, moto nyonso oyo asila
kobotama na Molimo ya Nzambe, akokende na Konétolama
yango. Nandimi ete Mwasi na libala akobengama ábima na

ntango wana. Nandimi ete ekozala na bamosusu na ntango ya
suka oyo bakoleka na liwa te, kasi bakobongwana na mbala
moko, na kobéta ya líso.
79 Sikawa, kasi na nyonso oyo bosili koyeba, na ndoto ya
Ndeko Jackson, ete eloko moko te ekomamaki na kati ya
Libanga oyo, yango nde ntina oyo ngai nakendeki na Westi.
Sikawa, wana yango esalemaki, pe nayebisaká bino, mokolo
moko nakoyebisa bino nini yango elingaki koloba. Nakendeki
na Westi na ntina na yango. Pe nayebisaki bino emononeli,
oyo bato, ná baoyo bazali koyoka bande ná baoyo bazali awa
na ntongo oyo, bakoyeba yango soki bazui Bamisie, Tokómi
Ntango Nini? Pe moto nyonso kati na bino, bandeko oyo bozali
koyoka bande, oyo azuaki Liteya yango te, pe alingi kolanda
Yango, ázua: Bamisie, Tokómi Ntango Nini? Liboso, bampóso pe
basanza liboso yango ékokisama, awa namonaki emónoneli ete
nazalaki na Tucson, na nord ya Tucson; ekozala esti ya Flagstaff,
nord ya Tucson; pe nakozala kolongola ba-nzúbe na makolo ya
pantalon na ngai, pe lo—lokito moko ekonguluma, na lolenge ete,
ekoningisa ekólo yango. Bato boni kati na bino bazali koyeba
yango lisusu? [Losambo balobi: “Amen.”—N.D.E.] Ezali ya solo.
Yango ekoningisa ekólo.
80 Ee, esalemi ete ata moto moko azali awa na ntongo oyo,
oyo azalaki wana ntango yango esalemaki. Epikólaki mpenza
mabanga na ngomba yango. Pe sikawa bango…Tomoni ete,
na ntango yango, namonaki Banje nsambo na—na lolenge
ya pyramide, oyo bakitaki mbangu pe batombolaki ngai.
Namemamaki na Esti, mpo na kofungola Bilembo Nsambo mpo
na Nzambe. Soki ozali na yango te…Soki Yesu aumeli, pe
ngai…bankóko ya bana na ngai, bana ya Paul moke, yango
ekozalaká kaka Solo ya Seko ya Nzambe na bomoi. Sikawa,
yango ezalaki mpo na koyeba, oyo ezalaki ya kokangama na
kati ya ngomba oyo, oyo ekomamaki te. Yango esengelaki
elimbolama. Pe ntango nazongaki,Mwanje ya liboso, nampokwa
ya liboso, afungolaki Elembo yango kokesana na nyonso oyo
tosílá koyoka na bomoi na biso. Pe nyonso nsambo emonisamaki
ndenge moko. Boyebi yango. Bozalaki awa ntango yango
esalemaki, mingi kati na bino.

Pe, sikawa, nayebaki yango te na ntangowana, kasi…
81 Ndeko Fred Sothmann, nayebi ete azali awa. Pe nazondima
mpenza ete Ndeko Norman azali awa. Tozalaki na…esengelaki
nákende na Houston mpo na koluka kobikisa elenge mobali
wana na etúmbu ya liwa na chaise electrique. Na sima nazongaki
pe nakendeki bokila kuna elongo na bandeko. Pe na ntongo
wana, nazalaki wana pe nazalaki kolongola ba-nzube, to—to oyo
babengakamitó ya ntaba kuna, ba-nzube namakolo ya pantalon
na ngai. Pe lokito yango esalaki mpenza ndenge Yango elobaki.
Ezali bongo, Ndeko Fred? Pe na—na—nasitukaki mpenza makasi
na lolenge ete epumbwisaki ngai. Pe kaka likolo na ngai mpenza,

Banje ya Nkolo bazalaki wana, baoyo batindamaki na Nsango,
mpo na ngai náyá awa kobuka Bilembo yango. Mpo na nini awa,
mpo na nini na tabernacle? Mpo na nini nasalaki yango kuna
te? Mpo nasilaki kopesa elaka na losambo na ngai pe epai na
Nzambe, ete Liteya nyonso ya sika ekouta na tabernacle oyo,
ekotiama na bande uta awa. PeAzalaki kosunga ngaimpo nátósa
liloba na ngai, mpo nátíkala awa mpo na kosala yango. Na sima,
na mbala moko nazongaki lisusu.
82 Pe, sikawa, nayebaki te na ntango yango, ete bazalaki
kokanga yango ba-fotó, ezalaki bato ya science, ndenge Banje
bazalaki kokita kouta na Lola, mpo na komema Nsango. Pe
bókanisa lisusu, nalobaki ete Oyo azalaki na ngámbo ya mobali
ya lisanga yango azongisaki, tóloba, ntólo na Ye, mapapú na Ye
na sima. Bozali koyeba lisusu ete nalobaki yango, bino nyonso?
[Losambo balobi: “Amen.”—N.D.E.] Pe ete nazalaki kotala Ye
malamu? Akesanaki mingi mpenza na bamosusu. Pe nayebaki
te ete bazalaki kokanga Yango fotó, mpo noki-noki nakendeli
mbangu na Esti. Kasi ntango nazongaki epai na ngai na Tucson,
Ebimaki na bazulunále nyonso mpo emonanaki penepene na
ekólo mobimba, to kino na Mexique, pe na Bitúká nyonso ya
Westi, pe nakanisi zulunále Courrier ya awa pe ebimisaki yango.
Ekomamaki na Presses Associées. Bato boni bamonaki: “Lipata
moko ya kokamwisa na mapata”? Bomoni maboko. Pe sikawa
magazine Life elobelaki yango. Pe nazali na—na makomi yango
awa na ntongo oyo, na magazine Life, mpo na kolakisa yango.
Sikawa, Yango oyo, na ntango moko yango nde ngai nazalaki
kuna. Bozali komona pyramide ya Lipata? Nazalaki ya kotelema
bobele na nse na yango. Pe kuna, bozali komona Mwanje oyo
azalaki ndenge mosusu na ngámbo ya mobali? Bomoni sóngé
ya lipapú na Ye? Kaka ndenge yango elobamaki mpenza. Pe
awa nde ndenge emonanaki na Mexique pe na bisika ndenge na
ndenge longwa na esika oyo bakangaki fotó yango. Sikawa, moto
ya science oyo nde azali komeka ko—kozua matatoli nyonso na
ntina na fotó yango, oyo akoki kozua, epai na bato oyo bazali na
fotó yango. Azali koyekola yango.
83 Sikawa, alobi awa ete ekoki kosalema te ete ézala lipata,mpo
humidité elekaka te kilometre penepene, náloba, penepene zomi
to zomi na misato na likolo, eloko moko ya ndenge wana. Ntango
tokendeke na mikili ya bapaya, na momesano topumbwaka na
kilometre nkoto mitano na nkama sambo na ntuku libwa kuna
na likoló, pe na ntango yango tozali nde likoló na bikumbaki.
Kasi lipata yango, kokokanamakomi oyo awa namoto ya science
yango, ezali na kilometre ntuku minei na mibale na likolo.
Ekozala ba-kilometre na ba-kilometre mosika na humidité. Pe
alobaki, ntango atalaki-talaki esika yango, pe sikawa, boyebi
ete na…Bato boni bazali koyeba lisusu ete nayebisaki bino:
“Eyokanaki lokola mpepo ekatisi mur du son”? Bozali koyeba
yango lisusu? [Losambo balobi: “Amen.”—N.D.E.] Kasi mpépo

moko te elekaki na district yango. Buku yango nde elobi bongo
awa. Batalaki-talaki yango. Ata moko te, ata mpépo moko te
elekaki na likolo kuna. Pe, kútu, ekokaki te…Londendé oyo
ezalaka na sima ya mpépo ezalaka bobele mopepe oyo ekomi
kiló, humidité, mpo elekaka na kati ya unité wana, lokola jet.
Ntango ekobendana, epasolaka humidité kati na mopepe. Ekoki
kokabwana na yango ata moke te, na ntango nyonso oyo jet ezali
wana, mpo esengeli ko…Etíndikamaka nde na yango, pe yango
nde humidité oyo eutaka na yango.
84 Kasi yango oyo, ba-kilometre ebele likolo na epai oyo
humidité ekokaki kozala, pe mpépo moko te elekaki na district
yango. Pe Yango ekokaki kozala na humidité te kuna na likolo,
pe étikala kozala wana mokolo yango. Ezali na bonene ya
kilometre ntuku minei na mwambe, kilometre ntuku minei na
mibale na likolo. Bomoni? Kaka ndenge ezaláká mpo na fotó oyo
kuna, ntango nayébísáká bino: “Mwanje na Nkolo azalaki lokola
Likonzi na Móto,” eleki mibu ebele, liboso kútu Yango ézuama;
Nzambe nde asali ete science éyéba ete Ezali Solo. Pe awa, mpo
na lisakoli oyo epesamaki, Nzambe nde asali ete science étátola
ete Ezali Solo. Sikawa totelemi wapi? Nalingi kobomba yango,
mpo na—nakoki kosolola na moninga na ngai, oyo azali awa na
ntongo oyo, mpo—mpo ákoma Bilembo Nsambo wana. Ntango
mosusu akolinga kosalela yango mpo na yango. Na bongo ozali
na copie na yango, ee, soki ozui moko, simba yango mpo ótálaka
yango mbala na mbala. Bomoni?
85 Sikawa azali kolinga koyeba, kasi ekosunga na nini, kokende
koyebisa ye yango? Akoseka yango. Bomoni, ye akoseka na ye
kaka. Boye kobwaka biloko yamotuya ndenge wana te. Kasi biso
toyebi, Lingomba eyebi, pe Nzambe ayebi ete ezali Solo.
86 Nabongo ntango nazalaki kobondelampo na likambo yango,
wana nazalaki komituna soki likambo nini ekokómela ngai,
bongo boyebi esika nazalaki? Na Nord ya Tucson, na esti ya
Flagstaff; mpenza, na esika, oyo nayebisaki bino, basanza ebele
liboso yango ékokisama, ete nakozala ya kotelema. Pe kokokana
mpenza na zulunále oyo, pe bazulunále pe magazine oyo, pe
litatoli na biso moko, na esika mpenza oyo yango esalemaki.
Nzambe abongi be pe akoki kokosa te, pe ekokokisama.
87 Bozali koyeba lisusu na bande: Misie, Tokómi Ntango Nini?
Nakoloba yango. “Bóbosana te, likambomoko, yamonene, elingi
kosalema.” Pe sikawa Esali ete ekólo mobimba étátola na ntina
na Yango. Bazulunále nyonso ya Presses Associées, ná moko na
magazine na biso ya minene, ná biloko mosusu ya ndenge na
ndenge, ezali kotatola na ntina na Ye, pe yango esili naino te.
Kasi Baklisto bazali mpenza libota ya litómba monene, libota
ya—ya litómba monene, ya koyeba ete na ntango ya molili oyo,
ntango elikia ata moke ezali lisusu te kokokana na ba-science,
pe bombe atomique ezali kozela biso. Pe elikia ata moke te na
masangá na biso, ya kosangana mokolo moko, bazali kokomísa

bomókó makasi ná elembo ya nyama. Pe ntango elikia na biso
nyonso esili ndenge wana, mpo na économie na biso, ya masangá
na biso ya bondeko ya Boklisto. Ezali kokende kokota kati na
Bokatoliko, oyo ekokóma elembo ya nyama na kati ya lisanga ya
mangomba.
88 Kasi, baoyo balingi Nzambe pe bazali kozela kotalisama,
ete Nzambe mpenza Oyo apesaki elaka kati na Biblia, átálisa
yango liboso na miso na biso; pe ásála ete lingomba, pe bato, pe
science, pe ba-magazine, pe nyonso, básosola ete Azali ntango
nyonso Nzambe pe Akoki kokokisa bilaka yango. Oyo nde
ngonga yango!
89 Bongo na Sabino Canyon na ntongo wana, nazalaki
kobondela pe komituna soki nini ekosalema, nasémbolaki
maboko na ngai epai na Nzambe, kuna na likolo ya ngomba
wana, Mopánga wana ekitaki na loboko na ngai; ezalaki na
esímbeli ya paúni, ná eloko oyo ebatelaka loboko, ná mbeli ya
molai penepene na metre moko, pe ezalaki kongenga lokola zinc
to lokola chrome, na mopotú lokola lotebú. Bongo nayebaki te
oyo yango ezalaki. Pe nalobaki: “Ngai nabangaka biloko oyo.”
90 Pe na ngonga wana Mongongo moko eyokanaki, oyo
eningisaki canyon yango. Elobaki: “Oyo ezali Mopanga ya
Nkolo.” Pe Mopanga ya Nkolo ezali Liloba ya Nkolo, mpamba
te Liloba na Nzambe ezali na mopotú koleka mopanga ya
míno mibale.
91 Na bongo mpo na kozongela yango, bongo, na ntango yango,
elenge ndeko mobali moko ya mpíko awa na losambo…Pe
azaláká sodá pe bapanzaki ye mpenza kopanza na mampinga,
penepene, pe alalaki kuna kozelaká liwa, pe alobaki ete
alingaki…Bandimaki te, minganga bandimaki te ete akozala
na bomoi, pe ezalaki ata na ntina te ya kobebisa ntango mpo na
ye, asilaki mpenza kokende. Misisá ya minene na lokolo na ye
epanzanaki; mwa loboko na ye epanzanaki penepene na nyonso;
lokolo na ye, lokolo moko penepene ya kokatana. Kasi Nzambe
amonaki ngolu, abikisaki molimo na ye pe abikisaki nzoto na ye
mokolo moko.
92 Ye, Ndeko Roy Roberson, azalaki wana ntango bakangaki
fotó yango kuna na Houston. Ndenge bayebisaki mwasi na ye
na emónoneli, makambo oyo autaki kosala na mokolo yango,
pe ete azalaki na bokono pe ekosila. Pe yango ekómisaki ye
mondimi. Kasi ye, lokola azalaki sodá azalaki mwa (nabanzi
ete akolimbisa ngai ndenge nazali koloba yango) autaki na
ngámbo oyo makambo nyonso ezalaka ma—makasi, moto ya
alimá, kopesa mitíndo kati na mampinga. Lokola mokonzi ya
basodá, asengelaki kogánga, pe: “Sálá yango!” Bomoni? Pe a—
andimaki, ata bongo. Kasi azalaki kozanga te, pe akómaki koya
na losambo pe komona bikamwa, alobaki: “Nandimi yango, kasi
ezali mpo na bato mosusu.”

93 Na butu moko, Nkolo alamusaki ye, na ntongo moko.
Tofandaki, ngai na ye, ezalaki lokola na Yelusaleme na mesa ya
Elámbo ya Nkolo, pe ngai nde nazalaki koloba. Azalaki kososola
yango te. Pe Ndeko Roy, oyo afandi awa, azali kotala ngai
sikawa, pe amonaki yango. Pe abengaki ngai, na Houston…to
kuna na Arizona, to atindelaki ngai mokanda pe ngai nabengaki
ye. Alobaki: “Ofandaki awa, Ndeko Branham, pe namonaki
Likonzi ya Pole ya monene wana ekotaki pe ezuaki yo, pe
ememaki yo mosika na mesa ya Nkolo, pe okendeki na ngámbo
ya westi.” Mpamba te ye afandaki na ngámbo ya esti, azalaki
kotala ngai kokende na ngámbo ya westi, pe Pole yango ekotaki
pe ememaki ngai libanda.
94 Alobaki ezalaki na ntongo moko, ezalaki lokola emónoneli.
Azalaki ya kolamuka na mbeto, na ba-ngonga ya misato to
minei na ntongo, eloko moko ya ndenge wana, pe amonaki
likambo yango kosalema. Pe alobaki ete abelelaki, esali lokola,
mikolo ebele: “Ndeko Bill, zonga!” Pe ngai ná Roy tozali mpenza
bandeko. Tofandaka esika moko, pe tokendeke bokila esika
moko, pe tozali mpenza bandeko. Pe a—abelelaki ngai, na lolenge
ete mongongo na ye ebebaki: “Zonga! Zongisa ye! Zongisa ye,”
azalaki kolela. Alobaki ete ngai…Bongo Likonzi yaMóto yango
ebandaki kozonga, to Lipata yango ezongaki, pe Afandisaki
ngai na motó ya mesa yango, pe nasilaki kobongwana. Ezalaki
libombami mpo na Ndeko Roy, ndenge ngai nabongwanaki,
nakómaki ndenge mosusu. Natii oyo awa mpo na likambo moko
oyo nalingi kokanisa lisusu, “nabongwanaki,” ntango napesaki
ye ndimbola na yango.
95 Yango esalemaki bobele liboso ete názónga mpo na Bilembo
Nsambo. Ntango nazongaki mpo na Bilembo Nsambo, na bongo
ngai…Na ntongo moko azuaki Billy, pe azalaki na mposa ya
kosolola na ngai. Pe nazalaki kosala mosala, kati na mabondeli
mpo na Bilembo Nsambo. Na sima ayebisaki ngai…Esalemaki
lisusu, pe ezongelaki kosalema. Ndeko Roy, soki nabosani, yo—yo
yebisa ngai. Pe alobaki ete a—alamukaki lisusu, na—na ntongo,
nabanzi na ntongo-ntongo lisusu, na ntongo. Pe kuna atalaki
na kati ya chambre pe amonaki Pole monene yango, to Lipata
yango likolo na ngomba moko. Atunaki ngai, eleki ntango molai
te: “Ntina moko ezalaki mpo Lipata ézala likolo na ngomba,” pe
nalobaki… “na Biblia?”
96 Pe nalobaki: “Iyo, ntango Petelo, Yakobo ná Yoane bamataki
kuna, Lipata yango ezipaki Nkolo Yesu. Pe—pe Nzambe alobaki,
Alobaki: ‘Oyo azali Mwana na Ngai ya bolingo.’” Nateyaki likolo
na yango awa, kala te. Liteya moko ya mokuse, bandeko ya ba-
bande bakoki kososola, Bóyóka Ye. Nabanzi ete ntango mosusu
bozali na yango na bande. Nandimi sólo.
97 Pe alobaki ete amataki likolo na ngomba yango. Pe na
ntango amataki, ngai nazalaki ya kotelema kuna. Pe Mongongo
moko eyokanaki uta na Lipata yango, (Boye te, Ndeko Roy?)

pe Elobaki eloko moko lokola boye: “Oyo azali mosali na Ngai.
Pe Nabengi ye mpo ázala mosakoli ya eleko oyo, mpo ákamba
bato kaka ndenge Mose asalaki. Pe bokonzi esili kopesamela
ye, akoki kokela na nzela na liloba.” To eloko moko ya ndenge
wana, ndenge Mose asalaki, ndakisa kokela ba-nzinzi na nzela
na liloba. Pe toyebi na ntina na biséndé, pe bongo na bongo,
pe makambo oyo esílá kosalema. Elenge Hattie Wright kuna,
nabanzi ete boyebi oyo esalemaki na ndako na ye. Pe Ye ayebisaki
ye ete nasalaki oyo Mose asáláká.
98 Pe sikawa ayebisaki ngai yango, eutaki ngai na—na
mobembo. Pe na likanisi na ngai, nasilaki kozua mokáno ete
nalingaki komata epai ya Bud, mpo azali na mikakatano kuna
lokola moí-bokila.
99 Liboso nálongwa awa… nakokaki kobakisa likambo oyo,
bongo tokosala noki-noki. Nalotaki ndoto moko ya ndenge,
ndoto moko ya ndenge mpenza. Pe nazolikya ete, ntango seméki
na ngai ya mobali akoyoka likambo oyo, ésala ye mpasi na
motema te. Pe nazolikya ete nakoyokisa mwasi na ngai mpasi
na motema te, oyo afandi awa sikawa. Kasi ye ayebi yango. Eleki
basanza mwamingi, téé sikoyo, ee, ezalaki penepene na sanza ya
zomi to ya zomi na moko, nalotaki ete na—nazalaki kotelengana
na libanda kati na molili, pe na…Ee, na—nazalaki na esika
ya kokende te pe moto moko te azalaki komitungisa mpo na
ngai, pe nakómaki motelengani, mo—motelengani mpenza. Pe
nazalaki koyoka malili, pe nabwakaki miso mosika pe namonaki
móto. Pe ntango nakómaki kuna, ezalaki fúlu ya—ya engumba,
pe batimolaki mabulu pe móto yango ezalaki na kati ya mabulu
yango. Pe na katikati ya mabulu, ezalaki moselú, wana nde epai
ba- mitelengani bazalaki kolala, mpo na kozua mwa móto, mpo
bákangama na malili te, na katikati ya ba-móto yango, na butu
ya malili ya hiver. Pe ngai na—nazalaki koyoka malili. Pe na—
napusanaki pembeni na móto yango, mpo názua mwa móto, pe
etondaki na ba- mitelengani. Pe bazalaki…namonaki ata moko
na bango te, kasi bango nyonso bazalaki na biloko moko lokola
bibómbamelo to bisika oyo ezalaki esika na bango ya kolala. Pe
namonaki seméki na ngai yamobali, Fletcher Broy.
100 Pe Fletcher, ndenge nakanisaki ye lisusu. Azali mwana
malamu. Kasi oyo ekoki kozala liteya mpo na bilenge. Nazali
komikanisela eleki mwamibu, elenge mobali moko ya kitoko, na
nkombo James Fletcher Broy, pe akotaki na lisanga ya baninga
mabe, bongo amelaki masanga mbala ya liboso. Nazali kokanisa
lisusu ndenge azalaki kobenga ngai sima na ba-ridó na ndako na
ngai. Pe papa na ye asílá kokende na Nkembo, eleki mibu ebele,
azalaki kozua guitar kuna: “Likolo na ngomba mosika, ekulusu
moko ya kala, ya kopalolamá te, etelemaki.”
101 Pe Fletcher abengaki ngai kuna pe alobaki: “Ndeko Bill,
bondela mpo na ngai. Yoka eteni oyo papa na ngai azali kobeta,
pe nazalaki komela masanga lelo.”

102 Nalobaki: “Fletcher,” elenge mobali ya mibu penepene zomi
na mwambe, nalobaki, “kolanda nzela wana te.” Kasi atikalá
koyoka ata moke te. Akobaki. Akómaki mpenza molángwi
masanga. Pe mwasi na ye atikaki ye, bana na ye, pe akómi
mpenza na ngonga oyo…PeNzambe ayebi ete nalingi ye.
103 Nakendeki kobondela mpo na ye, bobele motelengani.
Nakendeki kobondela mpo na ye, awa eleki ntango molai te,
azuaki likama moko ntango oyo ngai nazalaki awa mpo na
Bilembo Nsambo. Nalobaki: “Fletch, nazali na kazaka mibale to
misato kuna oyo na—nakosepela kopesa yo.”

Alobaki: “Kosala yango te, Ndeko Bill.”
Pe na—nayebaki ete azalaki na bilamba te. Pe nalobaki:

“Mpo na nini ozui bilamba yango te?”
Alobaki: “Áh-ah.” Pe atombolaki miso epai na ngai: “Talá,

oyebi oyo nakosala na yango. Nakosimbisa yango na niongo mpo
na kozua mbongo pe nakolángwa.”

Pe nalobaki: “Nakopesa yomwambongo, Fletch.”
104 Alobaki: “Te, kosala yango te, Ndeko Bill. Na—na—nalingi
te ete ósála yango.” Azali moto malamu, na motema na ye, kasi
akómá molángwi masanga pe motelengani. Pe mwasi na—na ye
alandaki nzela ya mabe. Pe, oh, makambo ya ndenge na ndenge
ekomelaki mobali yango.
105 Pe ntango nalamukaki, liboso nálamuka, Fletch alobaki na
ngai, alobaki na kati ya ndoto, alobaki: “Billy, nako—nakolukela
yo esika, Ndeko Bill. Oleisaki bana na ngai ntango bazalaki na
nzala.” Pe alobaki: “Yo ozalaki papa mpo na bango. Sikawa ngai
nakolukela yo esika awa mpo ózua mwa móto.” Pe tobandaki
kotambola pembeni na bisika ya ba-mitelengani pe sukasuka
tokómaki na esikamoko, alobaki: “Ngai nakofanda awa.”

Pe nalobaki: “Nakopusana awa mpo na kotala soki nakoki
komona esika moko.”
106 Pe napusanaki, pe nalukaki-lukaki kati na butu molili
yango, ná malili. Pe nakanisaki: “Kanisa naino. Na ntango
moko boye, Nzambe na-Nguya-nyonso atikaki ngai nákamba
Lingomba na Ye. Na ntango moko boye, Ye atikaki ngai nátéya
Nsango-malamu na Ye pe námónamilimo kobikisama. Mibali pe
basi bazalaki kouta namokili mobimba, mpo na kosolola na ngai
mpo na mwa miníti moke. Pe talá ngai oyo sikawa, motelengani
moko boye, pe moto moko te azali na mposa na ngai. Pe nazali
koyokamalili. Nasengeli kosala nini?” Bongo nalamukaki.
107 Nayebisaki mwasi na ngai, nalobaki: “Ntango mosusu elingi
koloba Fletch azali na bosenga.” Na bongo tokendeki mbangu,
mpo tótála soki tokokaki komona ye. Pe ndeko na ye ya mobali
amonaki ye. Azalaki kofanda awa elongo na Weidners. Kuna
epai bazalaka na…batekaka masano ya ba-mpunda pe nyonso
wana; bazalaki kolala na coin ya ndako ya bibwele to eloko

ya ndenge wana. Nakóbaki. Namilobelaki: “Ee, nasengeli kaka
kotika yango bongo.”
108 Boye nauti kozonga sikawa longwa na Canada, elongo na
Fred ná bamosusu, mokolo mosusu wana. Pe na likanisi na ngai,
nasilaki kozuamokano: “Soki bato yango balingi koyokaNsango
na ngai te, malamu, esengami na bango te.” Nasili koteya sikawa
na mibu penepene ntuku misato na mitano. Pe na mibu zomi
na mitano to zomi na mwambe oyo euti koleka nasalaki eloko
mosusu te bobele mpo na Nkolo. Namekaki kobika pembeni
na Ye mpenza pe koloba eloko moko te kino ete Áyébisa ngai
liboso, nyonso.
109 Bato balobaka: “Sikawa soki Ndeko Branham ayebisi bino
ete azali koya, bóyeba, bótalela liyangani yango, mpo azali koya
na Nkombo na Nkolo. Akosala eloko moko te kino ete Nkolo
ayebisi…” Ezali ya solo. Nazelaki kino ntango Ayebisaki ngai.
Naninganaki te kino ntango Ayebisaki ngai. Na sima Akómaki
mpenza, na mwa basanza oyo euti koleka, Atikali koyebisa ngai
eloko moko te na ntina na bisika ya kokende.
110 Bongo nauti kokóma longwa na Canada, pe Fred
ayebisaki…ToNdeko Roy ayebisaki ngai ndoto na ye, ntango ye
ná ngai ná Ndeko Banks tozalaki kotambola na motuka elongo,
kaka liboso ete tókabwana.
111 Na bongo na mokolo oyo elandaki tokómaki epai ya Ndeko
Fred. Pe mwana na ye yamobali, Lynn, azalaki na ndako te, boye
ye akokaki koya elongo na biso te. Ye námwasi na ye basengelaki
kozela. Azuaki mwasi na ye kuna na Rosewood…to naMelrose,
na Saskatchewan.
112 Pe ngai ná Billy toyaki na motuka ya Ndeko Fred. Na butu
wana tokumbaki penepene na butu mobimba, pe ná mokolo oyo
elandaki. Bongo na ntongo oyo elandaki, toutaki kolongwa na
Helena, naMontana, pe tozalaki koya na ndelo ya etúká.

Pe ngai—ngai nakoki kotikala ya kolamuka kino penepene
na ngonga ya libwa, bongo nabandaka koyokampongi. Ekosenga
nálala. Pe Billy, ye alingaka kolala kino penepene na ngonga ya
zomi ya mokolo oyo elandi, ntango moi ebimaka, boye esalaka
ete tósála mobembo malamu.
113 Boye na—nalamukaki penepene na ngonga ya minei ya
ntongo pe napelisaki motuka, nabandaki kotambwisa, pe Billy
azalaki kolala. Tokotaki na esika moko pe nazalaki kokanisa na
makanisi na ngai: “Oyebi? Moko na mikolo oyo, kaka ntango
oyo nakokoka komema mwasi na ngai kuna…Pe nakoyebisa
ye likambo oyo nakolinga kosala te. Kasi nakokóma kuna,
bongo nakoyebisa ye: ‘Nasepeli na esika oyo mingi, tozali na
ntina ya kokende epai mosusu te. Tótíkala na biso awa.’” Pe
yango ezali mpenza mosika na civilisation, kilometre nkóto na
nkama mwambe mosika na nyonso. Bomoni? Mosika kuna na
kati ya zamba. Nakanisaki: “Wana ekozala mpenza malamu!

Nakozala na ntina ya kokata suki te, pe na—na—nakozala na
ntina ya kolata kitoko te. Pe nakokóma mpenza mo—moto ya
ngomba lokola bato nionso, ndenge nazalaká ntango nyonso
na mposa ya kozala.” Pe nalobaki: “Nazali na mwa mandóki,
oyo bato bakabelaki ngai, pe nakokóma mokambi oyo boyóká
naino te. Nakosepela bongo mpenza. Na bongo soki Nkolo
alobi na ngai kende kuna koyebisa moto moko likambo moko
boye, nakokende kuna mbangu koyebisa ye pe nakozonga. Pe
nakosunga Bud, pe tokozala mpenza na esika malamu awa.”
Nazalaki kokanisa yango.
114 Tokotaki na restaurant moko, mpo na kolia, na mwa esika
moko na ngomba, penepene na ngonga ya nsambo. Ntango
epusanaki mwa moke, na bongo nalamusaki Billy. Tozalaki
lisusu na essence te, na bongo esengelaki kosomba essence. Pe
tokotaki na mwa esika yango, na mwa restaurant yango. Pe
ntango tozalaki kuna, mobali moko akatisaki balabala uta na
ngámbo mosusu, azalaki ntango mosusu mwa moke mokóló
koleka ngai, kasi azalaki lokola mobali ya solo, mpo na ngai.
Alataki salopette, monkóto, sapato ya bamemi mpunda, ekoti ya
moíndo, mandefu na elongi na ye boye, ya pembe lokola mbula
ya matándálá, suki na ye efandaki na nse, na sima ya ekoti na
ye. Nakanisaki: “Oyo nde azali komonana mobali.” Alemba te,
goigói te, ná cigar na monoko na ye, ya molai boye, alati kupé,
afandi na veranda to pembeni na piscine, lokola moto moko
boye ya ngambo ya Esti ya mboka ná libumu ndunda. Bólímbisa
elobeli wana. Kasi, ata bongo, moto yango azalaki komonana
mobali, mpo na ngai; makasi, kásákasa. Azalaki lokola ete
azalaki kofanda epai oyo Nzambe abongísá mpo moto áfanda.
Pe nazalaki kosepela na ye.
115 Akotaki na restaurant pe asombaki ba-crêpe. Bato penepene
zomi na mitano to ntukumibale bazalaki kuna. Esengelaki ásala
íntshi. Pe boyebi ndenge bato mosusu ba…[Ndeko Branham
asali lokola akangi íntshi—N.D.E.] Bólímbisa ngai. Kasi ye
abimisaki íntshi moko ya makasi mpenza, ya nzoto kólóngónó
ya zamba: “Í-ntshi-ee!” Oh! la la! ezalaki lokola ete maninísa
elingaki kopanzana. Ntango asalaki yango, moto moko te
amekaki koloba likambo ata moko. Te, misie. Nalobaki: “Billy,
tala lolenge yamobali oyomotema na ngai esepelaka na ye.”

Alobaki: “Oh, papa, olingi te kozala lokola…”

“Oyowana nde oyo, oyowana nde ngai namikolo ezali koya.”
Bomoni? Nalobaki: “Oyo wana nde ngai.”
116 Pe nafandaki wana mwa moke, pe Billy atombolaki miso
epai na ngai pe akobaki kolia ba-crêpe na ye, pe ngai na—
nasilisaki kolia oyo ya ngai. Na miníti moke, moto moko, na
kati ya esika ya kolia oyo ezalaki liboso na biso, ná mabaya
ematá kino awa, na sima ya esika ya kolia yango, nazalaki
komona zinga-zinga te. Mobali moko atelemaki, oyo akokanaki

na ngai mpenza, azalaki na mibu penepene ntuku nsambo na
mitano, mobali moko ya mwa mokuse. Bilamba na ye ekangá
ye na nzoto, ya pambalapambala. Pe moninga oyo atelemaki
elongo na ye ezalaki Fletcher Broy, ndenge moko mpenza, suki
ya pembe ekitá na elongi na ye. Pe Billy atalaki na zinga-zinga,
alobaki: “Papa, bazali lokola yo ná Fletcher.” Bokoki kokanisa
ndenge oyo namiyokaki. Pe mobali oyo ya mokuse, oyo azalaki
lokola ngai, atengá-tengaki. Bino…Bautaki kozala pembeni
ya móto ya nkóni, ná mólinga na nzoto mobimba, bilongi ya
salité. Nakanisi ete mpo na bilei na bango ya ntongo, elongo,
esengeli kozala ete mobali yango afutaki centime ntuku mibale,
ntangomosusu kópo ya kafé to elokomoko boye.Motema na ngai
ebetaki makasi na kati na ngai. Pe nazalaki kolandela. Pe Billy
alobaki: “Likambo nini ekómeli yo?”

Nalobaki: “Eloko te.” Pe nalandelaki yango, pe babalukaki
pe babimaki.

Alobaki: “Papa, likambo nini?”
Nalobaki: “Eloko te.” Pe akotaki namotuka. Nalobaki…
Alobaki: “Ekozalamabe soki otambwisi lisusu?”
Nalobaki: “Te.”
Alobaki: “Nazali naino na mpongi.”

117 Boye alalaki, pe nazalaki kotambwisa mbangu na nzela,
kilometre penepene ntuku libwa na ngonga moko, na motuka,
likolo na ngomba, tozalaki kopusana na—na ndelo ya etúká,
kokita na…Nazalaki koya epai na biso na Arizona, kasi
nazalaki sikawa kokota na Utah. Pe ntango nakómaki kuna,
longwa na ba-ngomba, kilometre penepene ntuku misato
libanda na engumba, bobele lokola soki…Bosílá koyoka yango,
ndenge nayebisaki bino na ntongo na ntina na biséndé, pe
makambo nyonso wana, ndenge eloko moko…Moto moko
abandaki kosolola na ngai, Mongongo moko kaka ndenge bozali
koyoka oyo ya ngai. Nayebi ete ezali koyokana lokola bolémá.
Kasi ndenge nautaki koloba: “Nasi natikalá koyebisa yo likambo
ata moko oyo ezangá kozala solo?” Pe Mo—Mongongo moko
ebandaki koloba. Ngai nazalaki kosolola na Ye.
118 Elobaki: “Kokisamiángo na yo pe okokómandengewana.”

Nalobaki: “Nkolo, nalingi kokóma ndengewana te.”
119 Elobaki: “Mwasi na yo pe akokende. Akofanda kuna na kati
ya ba-ngomba ndengewana te. Pe yo okokómamotelengani kaka
ndenge ndoto elakisaki yo ete okokóma.”
120 Nalobaki: “Nalingi kokóma bongo te, kasi…Na—na—
nalingi te ete násengela kobika ndenge wana. Na—nalingi nde
kosala likambo ya ndenge mosusu. Kasi ba—bayebisaki ngai
ete—ete Obengaki ngai mpo názala mo—mosakoli, pe nalimgi
nde kofanda na kati ya bilíkí lokola mosakoli.” Kasi nazalaki



KOTELEMA NA KATIKATI 35

koluka komipesa ngai moko lilóngampo nákoka kokende bokila;
bolamu na ngai moko.
121 Pe Alobaki: “Kasi oyo wana ezalaki basakoli ya Kondimana
ya Kala. Yo obiángámá mpo ózala kuna kati na mosala moko ya
likolo koleka oyo wana.” Alobaki: “Yo ozali na makabo mingi
koleka libanda na oyo wana. Obiángámá mpo na kobondela
mpo na babeli pe mpo na koteya Nsango-malamu. Na lolenge
ya bantómá, oyebi ma—makambo ya minene koleka, ozali na
makabo mingi ya minene.” Alobaki: “Mpo na nini ozelaka ete
Nátíndika yo mbala nyonso otambolaka? Lifúti na yo ezali
wapi?” Na ntango wana nde nasosolaki. Na bongo Alobaki:
“Ozali koyeba lisusu?” Nayebisaki bino…?…“Ozali koyeba
lisusu likambo oyo Ndeko Roberson ayebisaki yo na ndoto na
yo, na ndoto na ye, to emononeli? Ete osalaki lokola Mose. Osili
kobosana koyoka mawa na ntina na bato na yo. Osili kobosana
mbelá oyo Nabengelaki yo.”
122 Natikaka babeli bázala wana. Nalingi nde Nkolo áyébisa
ngai epai nasengeli kokende to kokende te. Ezali mabe.
Namisalelaki complexe, mpo bato bazalaki koyoka Nsango
na ngai te. Pe soki boko…Pe Nzambe átíka te ete námeka
kokokanisa bomoi na ngai ya sikawa na oyo ya Mose, kasi yango
ezali mpenza oyo Mose asalaki. Bato balingaki koyoka ye te na
ntango ayaki mpo na kokangola bango, boye asundolaki bango
pe akendeki na bilíkí, kasi Nzambe azongisaki ye. Pe asilaki
kobosana ntangomolai konyokwama ya libota.
123 Na sima nalobaki: “Nkolo, soki…Ndenge nini nakokaki,
ya solo, ná mayele ya kelasi te, ná mayele ya école primaire,
nakokoka? Pe bato bazalaki kotelema na milongo pe bipai
nyonso, mpo na koyoka Nsango-malamu ya pete oyo.” Eleki,
ezali monene sikawa koleka ndenge ezalaki na Boyokani ya
Kala. Amataki na Likolo pe Apesaki makabo epai na bato.
Bomoni? Yesu Klisto ndenge moko lobi, lelo pe libela. Bongo
nazalaki koloba, pe nazalaki koyoka Yango koloba na ngai. Pe
Etikaki ngai.
124 Pe nalobaki: “Billy.” Pe azalaki ya kolala makasi. Nalobaki:
“Billy, ezalaki yo?” Kasi alamukaki ata te.
125 Pe nakanisaki: “Nkolo Nzambe,” nalembisaki mbangu ya
motuka na ngai mwamoke, “oyo elingi koloba nini?”

Pe nalobaki: “Billy. Billy.”
Alobaki: “Olingi nini?”
Pe nalobaki: “Osololi na ngai?”
“Te. Mpo na nini?”

126 Pe nalobaki: “Nalingi koyebisa yo likambo moko. Nalotaki
ndoto moko eleki ntango molai te. Ozali koyeba lisusu mobali
oyo azalaki lokola ngai ná Fletch? Tuna mama ntango okozónga
na Tucson, nayebisaki ye ndoto yango. Pe, Billy, eloko moko

ezali kosalema, Ezali kosalema sikasikawa. Eloko moko ezalaki
kosolola na ngai, pe ngai na—nakanisaki ete Ezalaki nde yo.”
127 Atalaki ngai na ndenge ya kokamwa, pe azelaki mwa
moke, tokobaki kotambwisamotuka. Bongo, mwaminíti, alalaki
lisusu. Bongo nazalaki kaka kotambwisa motuka, kokanisáká
oyo yango ekokaki kolakisa? Nakobaki kotambwisa motuka,
na kati ya nzela mpenza, pe, na mbala moko, Ebandaki lisusu
koloba.
128 Pe Alobaki: “Zonga! Nayebisaki yo te, na ebandeli, ete ósála
mosala ya evangeliste? Ntango Nabengaki yo, kuna na ebale,
Nalobaki te ete: ‘Ndenge Yoane Mobatisi atindamaki liboso mpo
na kosakola boyei ya liboso’? Yoane azalaki koleka mosakoli
te? Yesu Ye moko nde alobaki bongo. ‘Bokendeki kotala nini,
mosakoli?’ Alobaki: ‘Koleka mosakoli.’”
129 Bongo nyonso wana ebandaki koyela ngai. Nabandaki ko—
komituna. Bongo Alobaki na ngai lisusu na—na ntina na bato.
Ndenge nini, na kosala oyo Mose asalaki, ndenge nini Mose
akokaki kokutana na bato kati na bilíkí? Pe ndenge nini ngai
nakokaki kokutana na bato kati na bilíkí? Ndengemokompenza.
Bongo ekómaki na likambo oyo, Timoté ya Mibale 4. Boyebi
lisusu ntango tobulisaki losambo na ntongo wana, eleki mibu
ntuku misato, bamosusu kati na bino bato ya kala, ntango
Alakisaki ngai ba-nzete wana pe nalónaki yango na ngámbo
nyonso mibale? Bozali koyeba lisusu yango? Bozali koyeba
lisusu emononeli yango. Nyonso wana ekomámá na babúku
pe ezali na ba-bande pe bongo na bongo. Eleki mibu ebele,
ndenge namonaki yango pe na—natelemelaki ba-Unitaire ná
ba-Trinitaire te. Natelemaki na katikati na bango pe nalónaki
ba-nzete yango, pe bobele ba-nzete yango mibale nde ebotaki
mbuma. Pe ngai…Ba-nzete nyonso ekólaki kino na bolai ya
metre soko libwa pe esukaki. Yango ekendeki kino na Lola;
ebúkamaki uta na etápe moko. Bomoni? Moko na ngámbo moko
pe mosusu na oyo mosusu, pe nabukaki yango. Bozali koyeba
lisusu emononeli yango. Bomoni? Ekomámá na babúku pe ezali
kati na lisolo ya bomoi na ngai pe nyonso wana. Pe emataki
mbala moko kino na Lola ndenge wana, noki-noki. Pe Alobaki:
“Sembola maboko mpo na kobuka mbuma.” Na sima namonaki
bobele mbuma yango na ekulusu, ntango nakendeki mbangu
kuna. Pe Alobaki: “‘Sala mosala ya evangeliste. Talisa mpenza
polele mosala na yo ya koteya. Pe ntango moko ekoya oyo
bakondimamalakisi ya sembo te.’ Na boye kotika yango te. Koba
kokende liboso.” Nyonsowana eyelaki ngai namakanisi.
130 Bongo nakanisi lisusu Marilyn Monroe wana, elenge mwasi
oyo namonaki kokufa penepene mpóso moko liboso ete ákúfa,
pe ndenge balobaki ete amibomaki, nzokande amibomaki te.
Nayébísáká bango yango, liboso, oyo elingaki kosalema, pe
ekokisamaki. Pe ndenge esalemaki mpo na ba-boxeur wana
kuna; moko alingaki koboma oyo mosusu. Nazuaki mwana

mwasi yango lokola mwana mwasi mosusu. Ezali na mwana
mwasi mosusu kuna, cousin na ye ezali—ezali—ezali Danny
Henry. Nkombo na ye nani? Jane Russell. Cousin na ye, mwana
mobali ya Batiste.
131 Pe nazalaki koteya na Los Angeles, na déjeuner ya ba-
Homme d’Affaires. Pe Eloko moko kuna ezalaki mpenza
kolobela bibongiseli wana, pe mokonzi ya ba-Assemblée azalaki
wana, bato ya lokumu mingi basanganaki kuna. Pe ntango
nasilisaki koloba pe nabandaki kolongwa na etumbelo, nazalaki
komilengela…Mpo Nsango yango ezalaki koyókama na—na—
na ekólo mobimba, na radio, pe basengelaki kobongola yango
mpo na kozongisa yango. Wana bazalaki kobongola yango,
ntango bakataki radio, na bongo, koyokisa Nsango yango, pe
kozonga mpo na koyebisa station na yango. Pe nazalaki epai ya
Clifton, epai toliaka déjeuner. Pe wana nazalaki kolongwa na
etumbelo ya likolo kino na oyo ya nse, elenge mobali moko ya
kitoko mpenza ya mibu penepene ntuku misato, ayaki mbangu
liboso pe ayambaki ngai. Alobaki: “Ngai nde Danny Henry.” Pe
nayebaki te ete moto oyo azalaki kosala na television azalaki
ndeko na ye. Pe, eh, elakisaka makambo ya ba-Homme d’affaires
Chrétien na television kuna. Pe ezali Jane Russell, vedette ya
cinema wana, cousin na ye. Mama na ye azali motei ya ba-
Pantekotiste.
132 Na bongo ntango babandaki koya mbangu epai na ngai,
ayambaki ngai, pe alobaki: “Nzambe ápambola yo, Ndeko
Branham.” Alobaki: “Nabanzi ete ekoyokana lokola kotúka te,
kasi, na ndenge na ngai ya komona yango, Nsango wana ekokaki
kozala mokapo ya 23 ya Emoniseli.” Pe ntango alobaki bongo,
abandi koloba minoko ya sika. Mwana mobali oyo atikálá naino
koyoka likambo ya ndenge wana te, mo-Batiste na nzela na
ebongiseli. Pe kaka ntango… Akamwaki makasi, pe atalaki
ngai. Ayebaki eloko ya kosala te. Moto moko azali awa oyo
azalaki kuna. Ozalaki kuna, Fred? Bato boni bazalaki kuna na
ntango wana? Iyo, bato misato bazali awa, oyo bazalaki kuna na
ntango wana. Pe ayebaki eloko ya koloba te.
133 Pe mwasi moko Française ya nzoto minene mpenza afandaki
wana. Atelemaki, alobaki: “Ee, ezali na ntina ya ndimbola te.
Ezalaki Français ya solosolo.”

Elenge mobali yango alobaki: “Nayebi ata liloba moko ya
Français te.” Pe mwasi yango autaki kokoma makambo oyo ye
alobaki.
134 Na sima mobali moko oyo afandaki na coin, alobaki: “Ezali
bongo. Nakomaki makambo oyo ye alobaki, ezali Français.”
Mosika kuna na sima, mobali moko kitoko, na suki ya blond,
oyo atelemaki pembeni na etutú mpenza, ayaki na liboso pe
akokanisaki makomi yango. Azalaki molimboli ya O.N.U., mpo
na Français. Pe mobali oyo azalaki awa ezalaki Victor Le Doux,

ya lingomba ya Arne Vick kuna, pe akomaki yango. Pe nazali na
ndimbola na yango.
135 Bóyóka yango, soki nakoki kotánga yango.

“Ngai, Victor Le Doux, nazali Français ya makila
mpenza; Moklisto oyo abótámá mbala ya mibale,
natóndísámá na Molimo Mosantu. Adresse na ngai ezali
809 North King Road, Los Angeles 46. Nasangaka na
Bethel Temple, ya Mokengeli Arne Vick, mokengeli.
Natatoli ete ndimbola oyo ezali ya solo, ya lisakoli
oyo elobami na ntina na Ndeko Branham, epesami
uta na Danny Henry na Français, mokolo mwa 11 na
sanza ya mibale na mobu 1961, na déjeuner ya ba-
Homme d’Affaires du Plein Evangile. Ndimbola ya solo
ya lisakoli yango.”

136 Sikawa, oyo Yango elobaki yango oyo.
Mpo ete oponi nzela ya nkaká, nzela ya mpasi mingi,

otamboli nzela oyo yo moko oponi.
Sikawa, nakoki kososola yango. Mose pe, asengelaki kopona.

Bomoni?
Osili kozua nzela ya polele pe oyo ebongi, mokano oyo

ebongi, pe yango ezali NZELA NA NGAI.
Elobami makasi, NZELA NA NGAI, Molimo Mosantu nde

azali kozongisa maloba.
Na ntina na mokano ya motuya oyo, eteni monene

mpenza ya Lola ezali kozela yo…ezali kozela yo.
Oyo mokano ya nkembo mpenza…(Sikawa bóyóka

malamu.)
Oyomokano ya nkembompenza yo osili kozua. Oyo na

yango moko ezali eloko oyo ekosala ete, pe ekokokisa,
elónga monene mpenza kati na bolingo na Nzambe.

137 Bótála malamu, ezali verbe liboso ya adverbe. Bomoni,
Français. Sikawa molimboli ya O.N.U. nde alimbolaki yango.
Pe mwana mobali yango ayebi ata liloba moko te, atikálá
naino te koyoka—atikálá naino te koyóka likambo ya minoko na
sika. Azalaki Batiste. Esalemaki bobele ete alekelaki wana, pe
ayokaki mizíki wana, pe alobaki… ayaki wana pe atelemaki
wana pe ayokaki ngai koteya.
138 Sikawa, “na bolingo na Nzambe,” bolingo na Nzambe.
Ndenge nini yango ekoki kozala bolingo na Nzambe soki ezali
mo—Molimo Mosantu te? Molimo Mosantu ezali bolingo na
Nzambe.
139 Sikawa, pe ntango ngai ná Billy tobandaki koya na nzela,
bomoni, tobandaki kopusana na nzela, Billy alalaki lisusu. Pe
Elobaki: “Nakopesa yo elembomoko ya seko.”

140 Pe nalobaki: “Nkolo, nini…” Nazelaki mwa moke pe eloko
moko esalemaki te. Nalobaki: “Elembo yango ya seko ezali nini,
Nkolo?” Pe nazelaki miníti moke. Pe na bongo nabwakaki miso
epai ya Billy; azalaki ya kolala.
141 Pe Alobaki: “Nakopesa yo elembo ya seko,” lisusu. Alobaki:
“Bwakamiso na ngámbo yawesti longwa na esika ozali.”
142 Pe nabalolaki motó na ngai boye na kati ya motuka, mpo
na kotala; nalembisaki mbangu, boyebi. Pe, oh! la la! Molimo
ya Nkolo! Nayokaki lokola nakokaki kogánga pe kolela. Pe
natalaki, pe namonaki kaka ngomba moko ná basóngé ya pembe
likolo na yango. Nalobaki: “Nayebi te, namoni elembo ya seko te
na yango.”
143 Alobaki: “Nkombo na yo ekomami likolo na nyonsowana.”
144 Oh, nakanisaki: “Yango ezali nini?” Pe nayokaki nzoto
kolemba pe nabandaki kotelemisa motuka.
145 Pe Billy alamukaki pe alobaki: “Likambo nini ná yo?” Pe
nabendaki maboko na ngai boye, motoki ezalaki kotanga longwa
na loboko na ngai, pe néje ezalaki kokweya.
146 Nalobaki: “Billy, eloko moko ezali kosalema. Na ngonga
moko boye nayebi epai nasalaki mabe. Nayebi ete nasalaki oyo
esepelisaki Nzambe te.” Pe ezali lokola ete nazalaki koyoka
loyembo wana koyembama, pe komona bankóto ya bato ndenge
na ndenge, bibósono, baténgumi, bakúfi miso, pe bakákatali;
nayokaki loyembo, mongongo ya moyembi moko boye ya
mongongo moko eyebani, azalaki koyemba:

Mbindo! Mbindo! Milimo mabe ememaki ye.
(Boyebi loyembo yango.)

Na sima Yesu ayaki pe akangolaki bakangami.
147 Nakokaki komona milongo ya babeli bipai nyonso, pe
esengelaki nátelema. Billy ayebaki te likambo oyo ezalaki
kosalema. Pe natombolaki miso.
148 Natelemaki pe natombolaki miso likolo na ngomba yango,
pe namonaki bangomba sambo yango. Sikawa, awa, soki bolingi
komona eloko moko. Ezalaki na ba-nsóngé sambo likolo na
ngomba, ngombamoko, oyo ezali namolai ya ba-kilometre ebele.
Ngomba ya suka liboso ete ókóta na etúká oyo mosusu; ngomba
mosusu ezali te sima na yango. Pe ebandaki na esti kino na westi,
molongo ya ba-ngomba yango, pe ba-nsóngé na yango ezalaki na
néje na likolo.
149 Liboso ba-nsóngé mibale ya mike, na sima nsóngé moko ya
monene; na sima nsóngé mosusu moko ya moke, na sima nsóngé
moko ya monene koleka; na sima nsóngé moko ya moke, na sima
ngomba moko ya monene, ya molai, ná néje likolo na yango. Pe
nalobaki: “Nkolo, nazali kososola te soki elingi koloba nini.”
150 Alobaki: “Ba-nsóngé boni ezali kuna?”

151 Nalobaki: “Ezali nsambo.”
152 “Ba-lettre boni ezali na nkombo na yo?” B-r-a-n-h-a-m, M-
a-r-r-i-o-n B-r-a-n-h-a-m.
153 Pe ezalaki na ba-nsóngé misato oyo elekaki na molai.
Alobaki: “Ba-nsóngé misato wana ezali pull ya liboso, ya mibale
pe ya misato. Oyo ya liboso ezalaki eteni ya liboso ya mosala
na yo ya koteya, ngomba ya moke; na sima pull na yo ya liboso,
mwa likoló.” Boyebi, elembo na loboko. Na sima mwa esika
moko ya polele ezalaki wana na katikati, ntango oyo natikaki
mpo nalembaki mingi mpenza. Mingi kati na bino bazali lisusu
koyeba yango. Na sima lisosoli nde eyaki, pull ya mibale. Sikawa
nauti kozua mosusu, na mibu oyo euti koleka ya mwa ba-nsóngé
ya mike-mike, bomoni, ezongi lokola mosala na ngai ya koteya
etikala kozala naino te, pe na sima oyo yamisato eyaki.
154 Misato ezali motángo ya bosílisi, bomoni, oyo ya misato.
Nsóngé oyo elandi ezalaki mitano, motángo ya ngolu. Pe nsóngé
oyo elandi ezalaki nsambo, motángo ya bosíl-…ya kobonga be,
suka. “Mikolo motoba bokosala mosala. Oyo ya nsambo ezali
Sabata,” suka ya mpóso, suka ya ntango. Bomoni? Pe natelemaki
pe nalakisaki yango Billy. Pe natalaki yango.
155 Alobaki: “Oyo wana, tika ete éúmela. Soki mokolo moko
mwa ntembe ekoti na likanisi na yo, mikanisela esika oyo,
zonga awa.”
156 Pe Billy abetaki ngai na lipeka, alobaki: “Papa, tala na
ngámbo ya esti!” Pe ndenge yango esalemaki, nayebi te, kasi
kuna na ngámbo ya esti ya nzela yango, ezalaki na fúlu wana
oyo ezalaki kozika. Ba-kilometre na ba-kilometre mosika na
bingumba ya ndenge nyonso, fúlu moko monene ya kala ya
biloko ya mbindo ezalaki kuna, na ngámbo ya loboko ya mwasi
ya nzela yango.
157 Nazali kozonga na elanga. Amen. Mobange to elenge, nábika
to nákufa, ngai nakotosa Nzambe kino ntango liwa ekokangola
ngai. nasalaki oyo esepelisaki Nkolo te, nakánaki yango te.
Ata soki nasali…Namekaki…Tiká nákótisa likambo oyo.
Bomoni? Mwa eteni ya bande etikali? Tiká nákótisa likambo
oyo. Nalingaki mpenza, nalingaki mpenza komona Yesu Klisto
kotalisama kozanga mbeba ata moko. Pe tika ete bandeko oyo
bakoyoka bande oyo, pe losambo oyo ékanisa lisusu, banda
lelo, ntina oyo batikali kozua ba-mbeba te, pe ntina oyo na
mibu nyonso oyo bokoki koloba likambo ata moko te na oyo
esílá kolobama to kosalema kozanga ete yango ékokisama.
Natyé ntembe na moto nyonso ete ámema likambo ata nini
kati na makambo nkóto na nkóto na etumbelo, pe lisosoli ya
makanisi, pe bolobi ya likambo liboso na yango kosalema;
yango ekokisamaki mpenza ndenge ekomamaki. Sikawa, soki
losambo endimi yango, bóloba: “Amen,” mpo…[Losambo
balobi: “Amen.”—N.D.E.] Moto moko te azali na mokili oyo

akoki kolakisa likambo moko. Kasi éyébana na losambo oyo
pe na losambo oyo ekoya sima: soki Nzambe atindiki moto na
kati ya tiyó, kasi ye aningani ata moke te kino ete Nzambe
áyébisa ye, kondima ezali te na likambo yango. Nzambe nde
azali kotindika yo na eloko moko boye. Pe yango ememaka
mosala ya koteya na esika oyo moto moko te akoki koloba liloba
moko mpo na kotelemela yango. Kasi kobanda na ngonga oyo,
bótíka ete náloba na bino naino na Nkombo na Nkolo, liboso
ete bóyóka, mpo nasengeli kobima na kondima. Nasengeli kosala
yango na kondima, ézala nakanisi ete ezali malamu to mabe, to
nini. Nakopona oyo ya malamu koleka, na sima nde nakei kosala
yango. Mpo etíkálá kozala lokuta te, ezali mpo nazalaki kozela
kino ntango Ye azalaki koyebisa ngai nákende kosala yango.
Nazalaki kozela Ye. Boye ezalaki ngai te; ezalaki nde Ye.
158 Kasi, bomoni, ata Santu Polo monene alekaki na likambo na
mikakatano na ngonga moko. Pe mbala mingi Nzambe asalaka
makambo to atikaka ete basali na Ye básála yango, ezalaki
mabunga, mpo na kotalisa makambo oyo polele. Sikawa, toyebi
ete bato bakoki kosala mabunga, kasi Nzambe akoki kosala
libunga moko te. Kasi sikawa, soki nakoti na elanga ya koteya,
pe nakei ndenge na—nasalaka, na bongo nasengeli kobongisa
mayangani liboso na ntango pe—pe kotambwisa makambo
malamu. Pe ntango mosusu oyo nde ntango monene oyo ezali
koya, oyo tozalaki kotalela. Pe ya solo mpenza soki “Oyo kati na
yango moko nde eloko ya monene oyo ekosala ete, pe ekokokisa,
élonga monene mpenza kati na bolingo na Nzambe” pe yango
ezali verbe liboso ya adverbe, boye ezali bolingo na Nzambe,
yango ezali Nzambe. Bomoni? Pe yango ezósenga bolingo na
Nzambe mpo na kokende mbangu na ndelo ya bitumba mpo na
kotelema na katikati mpo na bato.
159 Pe ba-Ricky ná ba-Ricketta oyo, oyo bazalaka na maloba ya
bozoba, pe ngai nazalaki kobenga bango “Ricky” pe “Ricketta”,
Nzambe asosolisaki ngai ete esengelaki násala bongo te, mpo
mingi kati na bango bazali kaka bana na Ye. Nazali… Bayebi
ndenge mosusu ya kozala te mpo kaka yango nde oyo bango
bayebi kosala. Mangomba mosusu oyo ya kala, ya malilina
makambo ya momesano ekangi bango, etii molimo yango likolo
na bango, pe bazali mpenza kati na—na bolóko ndenge Yisalaele
ezalaki kati na bolóko, kaka ndengeMose akendeki kunampo na
kokangola bango na boómbo. Bato oyo basili kolingaYesuKlisto,
oyo bakolinga kosalela Ye soki bobele bayebi eloko oyo básalela
Ye na nzela na yango. Pe bazali kati na boómbo na mimesano
ya bibongiseli oyo eyebisaka bango: “Bómeka kosala oyo te, pe
bómeka kosala oyowana te.”
160 Kasi mbelá ya Nzambe esengeli eyá: “Moto nyonso oyo alingi
kotambola téé na Mboka ya elaka, átámbola.” Tozali kokende
na Mboka ya elaka. Amen. Tika ete báyá, bátámbola. Tozali
kokende kokutana na Klisto na ntango ya suka. Pe nalingaki



42 LILOBA LILOBAMI

koyebisa bino yango mpo bómóna, mpo na kolakisa bino yango,
libunga oyomoto akoki kosala, atako azali na bosembo.

161 Mose abungisaki koyoka mawa ya bato na ye mpo balingaki
koyoka ye te. Pe, Ndeko Roy, omoni ndoto na yo? Pe sikawa ngai
nakokaka kokende te, námosala ya koteya na ndenge wana, kino
ete námiyóka ndenge mosusu na motema na ngai na ntina na
yango, ata soki Nzambe nde ayebisi ngaimpenza. Kasi yango nde
mbongwana oyo Ndeko Roy…oyo omonaki yango koya. Eloko
moko esengeli kobongola ngai, mpo ngai, na motema na ngai,
soki nakei kuna ndenge nazali komiyoka sikawa; nazali kaka
komiyoka ete basengelaki koyoka Nsango yango, basengelaki
kosala yango. Pe nazali koyoka mawa te mpo na bato na ndenge
oyo nasengelaki koyoka. Ntango nayoki naino mawa wana te,
ezali na ntina moko te ete nákende, mpamba te nakozala moto
ya mokibisi.

162 Pe na mibu nyonso oyo namekaki kosalela Ye na motema
ya solo, na yango kokende kuna te lokola mokibisi. Nasengeli
komiyoka bongo, ete bazali Ricky ná Ricketta te, pe ete bazali
etónga boye te. Bazali bana na Nzambe oyo bazali kati na
boómbo, pe nasengeli kokende epai na bango. Ntango namiyoki
naino bongo te, ekosengela kaka nákende bisika na bisika,
koteya namwamakita pe ndengewana, na esika ya kozelaka.

163 Nazali na loyembo moko ya moke. Nayebi koyemba te.
Nakosepela bobele kotángela bino yango. Bandeko, nalobi
bobele na mokuse tóloba. Nazali na mobimba na yango te.
Ekomami malamu te. Nayebi te soki nakoki ata kotánga yango
to te. Eyembamaka lokola Loyembo Ya Etumba Ya République:
“Nkembo, nkembo, aleluya!” Bosílá koyoka yango. “Nkembo,
nkembo, aleluya!” Bato boni? Na ntembe te, biso nyonso tosílá
koyoka yango.

Motei ya mibembo azalaki kotambola na
mboka mobimba,

Ná mondóki na lipeka pe Biblia na loboko;
Azalaki koyebisa bato ya lisóbé likambo ya
Mboka ya elaka oyo epambolami,

Wana azalaki kotambola na mpunda, ná
loyembo na monoko.

Ayékamaki, ayékamaki,
Ayékamaki na loboko ya seko;
Ayékamaki, ayékamaki,
Ayékamaki na loboko ya seko.

Azalaki koteya kosambisama oyo ezali koya ya
móto pe ya sufúlu;

Pe Lola ya nkembo, ezángá suka, bobele mpo
na bayengebene.

Wana azalaki kokatisa ba-ngomba, bato
bazalaki koyoka ye koyemba loyembo oyo,

Wana azalaki kotambola na mpunda.
Nguya, nguya, nguya oyo esalaka bikamwa
ezali,

Kati na Makila ya Mwana-mpate;
Nguya, nguya, oh, nguya oyo esalaka bikamwa
ezali,

Kati na Makila ya motuya ya Mwana-mpate.
164 Mobange motei ya mibembo. Bozali koyeba ye lisusu.
Bomoni?

Sikawa mondóki na ye enuní pe egugí, pe
etiami likolo na etutú;

Biblia na ye ebebi mingi pe etondi na putulú,
pe…ezali lisusu kosimbama mpenza mingi
te; (Ezali ya solo.)

Kasi Nsango oyo Yango ememeli biso
ekokutana na biso na Mokolo wana,

Mpamba te Solo ya Nzambe ezali kaka
kokende liboso.

Biso nyonso:
Nkembo! nkembo, aleluya!
Nkembo! nkembo, aleluya!
Nkembo! nkembo, aleluya!
Solo na Ye ezali kaka kokende liboso.

165 Nakoyekola yango. Natelemaki na ntongo ntango nazalaki
kokoma yango, nasimbaki mondóki na ngai ya kala oyo ezali
likolo na etutú. Namilobelaki: “Etikali ntangomolai te.”

Mondóki na ye enuní pe ezali koguga, wana
etiami likolo na etutú, (Ezali ya solo.)

Pe Biblia na ye ebebi mingi pe etondi na
putulú, pe ezali lisusu kosimbama mpenza
mingi te;

Kasi Nsango na ye oyo euti na Biblia yango…
na Kosambisama mokolo moko;

Pe Solo na Ye ezali kaka kokende liboso.
166 Solo na Nzambe ezali Biblia oyo! Iyo. Yesu Klisto azali
ndenge moko lobi, lelo pe libela.
167 Mobange motei ya mibembo ná mondóki na ye na mokongo,
Biblia na ye na loboko, azalaki koleka na lisóbé na mpunda,
pe komata likolo na ba-ngomba, pe kokita na nzela na mabúlú
pe na bisika nyonso, azalaki koteya Bokonzi ya mibu nkóto,
Kosambisama na móto oyo ezali koya mpo na bato mabe,
pe azalaki koteya Bokonzi na Nzambe moko boye mpo na
bayengebene. Ezali ya solo. Mondóki yaWinchester ya kala ezali
koguga. Pe Biblia, ba—bazali na bukumoko boye ya sexe na esika

na Yango. Kasi Solo ya Nzambe ezali kaka kokende liboso. Azali
komitalisa mpenza polele lelo, pe Azali kotalisa yango polele,
ndenge Ye azalaka.

Solo ya Nzambe ezali kaka kokende liboso!

Nkembo! nkembo, aleluya!
Nkembo! nkembo, aleluya!
Nkembo! nkembo, aleluya!
Solo na Ye ezali kaka kokende liboso.

168 Mpo na nini? Moto moko akomema Yango. Mpamba te
Yesu Klisto azali ndenge moko lobi, lelo pe libela. Tóyémba
yango lisusu. Sikawa tozali ya kosangana awa, ba-Metodiste,
ba-Batiste, ba-Lutherien, ná bamosusu nyonso. Wana tozali
koyemba eteni oyo ya suka, tópésana mbote ya loboko na moto
oyo azali zinga-zinga na yo, na sima tokosilisa.
169 Pe sikawa, kobosana te, yo moto osengeli kokende na
losambo na bino, oyo ozali kokende na mpokwa oyo. Pésá
mokengeli na yo mbote na ngai. Pe—pe lisusu bóbóndela mpo
na ngai, moko moko na bino. Pe lisusu nalingi ete bobosana te,
soki bozali na esika ya kokende te…

[Ndeko Branham asololi na Ndeko Neville—N.D.E.] Pe soki
okozala na likambo moko.

Sima na liteya ya Ndeko Neville na mpokwa ya lelo, sima na
kosilisa liteya na ye, na sima nalingi kosala bande oyo ebengami
Kopela-pela Ya Mwinda Motane Ya Boyei Na Ye, bomoni, na
mpokwa ya lelo. Nkolo ápambola bino sikawa. Pe na mpóso
ekoya, nako, na lomingo ekoya, soki Nkolo alingi, nakoki lisusu
koya kosala bandemosusu,mpo nakosengela kozala naArkansas
na mpóso oyo ekoya.
170 Malamu, sikawa tóyémba lisusu, pe tópésana mbote ya
loboko sikawa.

Nkembo! nkembo, aleluya!
Nkembo! nkembo, aleluya!

Nkolo Yesu, pambola miswále oyo!…?…[Ndeko Branham
azali kobondela wana losambo bazali koyemba—N.D.E.] Na
Nkombo naYesuKlisto, totii maboko likolo namiswále oyo.

…liboso.

Nzambe ásánzolama! Sikawa tógumbamitómwamoke.
171 Oyei mpenza na ntango malamu, Ndeko Ruddell. Matá awa
mwamokempo na kobondela. Ndeko Ruddell, moko na bandeko
oyo tozali lisanga, mwa lisanga ya ba-losambo oyo tozalaka na
yango elongo, yango eponaka bibongiseli te. Pe nasílá koyoka
position ya mpíko oyo Ndeko Ruddell asílá kozua mpo na—mpo
na Nsango-malamu. Na bongo na—nalobi boye, Ndeko Ruddell,
ete makambo nyonso kati na nzela…Nzambe alakaki mbeto ya

makambo ya pete te oyo batiá folólo. Kasi Alakaki etumba, iyo,
kasi Alakaki elónga. Wana nde likambo yango.
172 Nazali kokanisa lisusu ntango nazuaki position oyo na
ebandeli, ata mama ná tata na ngai moko balingaki kobengana
ngai na ndako. Bomoni? Kasi, oh! la la! ngai nde nabatisaki
bango na Nkombo na Nkolo Yesu! Elikia bobele moko oyo
nazalaka na yango lelo ezali mpo na position yango. Nazali na
esengo monene ndenge Nsango ya Biblia, banda na mobange
motei ya mibembo kino na ntango oyo…Atako bato basimbi
Yango pe bakati-kati Yango pembeni-pembeni, pe basali
bibongiseli pe bakotisi bindimeli ná biloko mosusu ya ndenge na
ndenge na kati na Yango, Solo yango ezali kaka kokende liboso.
Ya solo. Ezali kaka kokende liboso.
173 Nzambe ápambola bino, moko moko na bino, pe tozali
na elikia ya komona bino lisusu kala te. Liboso na yango,
bokolinga kosunga ngai na likambo moko oyo sikawa, ézala
baoyo bazali awa ná baoyo bazali koyoka bande, bino bandeko?
Bóbóndela ete Nzambe átia na motema na ngai eloko wana,
oyo nabungisaki kuna na complexe wana. Ezali mpenza pete
komitongela complexe.

Nazalaki na lisolo moko mokolo mosusu ná Ndeko na ngai
Way oyo afandi awa, oyo atelemi awa na liboso. Moto malamu,
kasi amitongelaki complexe moko zinga-zinga na ye, complexe
moko ya ndenge mosusu, asalaki ndenge moko. Ndeko Way,
okoki kosala yango na pete mpenza; ezali kaka ete omitieli eloko
moko ya moke na kati ya likanisi na yo, okomi kaka kokanisa
ndengewana. Bózónga pe bótála yango náMakomi, mpo bómóna
soki ezali solo to te, na sima bóbanda wana. Iyo. Bóbúngisa
koyoka mawa ya bato te. Bomoni? Bosengeli kobosana te ete
bazali pe bato. Bazali na mosuni ná makila, bazali bato pe bazali
na bomoto ya kati. Bóbóndela mpo na ngai, bino nyonso, soki
bolingi. Nzambe ápambola bino sikawa.

Tokogumbamitó pe tokosenga naNdekoRuddell soki ak…
174 Pardon? [Ndeko Parnell alobi: “Ndeko Branham, nazali na
likambo moko oyo nalingi náloba, ekozua ngai bobele ntango
mokempenza.”—N.D.E.] Malamu, Ndeko. [Ndeko Parnell alobeli
ndoto moko oyo alótáká.] Nzambe ásánzolama! Oyo azali motei.
Ntango mosusu moto moko ayebi yango te. Pe azalaki moko kati
na bato oyo, nazalaki na ntango te na ntongo ya lelo, oyo azalaki
kati na moko na ba-ndoto wana, oyo elobaki ete nakendeki na
ngámbo mosusu, bomoni, ete nakendeki na Westi, nakendeki na
Westi na ntango oyo ya suka. Ndeko J. T. Parnell.
175 Sikawa, bapaya bakoki kozala awa oyo bazali komituna
na ntina na bato oyo balótaka ba-ndoto, balóti ndoto. Te,
tondimaka ba-ndoto pe biloko ya ndenge nyonso te, kasi
tondimaka ete Biblia elobi: “Pe ekosalema na ntango ya suka,
ete Nakosopa Molimo na Ngai likolo na bato; pe bakosakola,

pe bakomona bimononeli, pe bakolota ba-ndoto.” Pe na ntango
nyonso oyo yango ezali kati na Biblia mobimba, nasengeli
kondima yango pe koteya yango. Pe ntango bato balobi ba-
ndoto, soki Nkolo apesi ndimbola te, tolandaka yango te. Pe soki
ezali eloko moko…ntango moto moko alobi minoko ya sika,
yango esengeli ézala eloko moko oyo epesami na losambo, pe
esengeli pe kokokisama. Soki te, ekozala molimo mabe. Esengeli
kokokisama, mpamba te ndimbola ya minoko ya sika ezali
lisakoli. Toyebi ete ezali ya solo. Boye awa tomekaka kobikela
Biblia kaka ndenge Yango eteyami. Tolongolaka eloko moko te
kati na Yango to tobakisaka eloko moko te likolo na Yango,
kasi bobele kobika Yango ndenge Ezali. Nkolo ápambolama.
Yango nde esili kosunga ngai, Ndeko J. T., mpo na kondima
ete…Nzambe ayebisaki ngai te ete nákende sikawa pe násála
boyokani ná lisumu; kasi nde nákende pe nákóba kaka kosala.
Bomoni?
176 Tóbóndela sikawa. Ndeko…[Ndeko mwasi moko na kati
ya losambo aleli—N.D.E.]…Moto moko auti kokweya evanwí.
Bózela naino. Bófanda kimia, bino nyonso. Bomoni? [Ndeko
Branhamalongwe na eteyelo pe akiti na kati ya eyanganelo.]
177 Tata na Likolo, tika ete mawa pe bolamu na Yo ézala na
NdekoWay. Na Nkombo na Yesu Klisto, tika ete ázónga. Zongisa
ye, Nkolo, pe pesa yemakasi pe nzoto kólóngónó.

Boye sunga ngai, motema na ye ebandi lisusu kobeta!
Bófánda kimia, bino nyonso, pe bóbóndela kaka.

Nkolo Yesu, tika ete bolamu pe mawa na Yo ézala na Ndeko
Way, na Nkombo na Yesu Klisto.
178 Esili. Wana natelemi awa na etumbelo oyo, epai mateya ya
matánga esílá koteyama. Epai natelemi awa, epai bato nkama
na nkama bauti kobondela mpenza epai na Klisto. Nasembolaki
loboko, miso na ye ebalukaki, motema na ye ezalaki lisusu
kobeta te. Pe eloko mosusu te bobele kobelela Nkombo ya
Yesu Klisto, pe motema na ye ebandaki lisusu kobeta. Nkolo
ásánzolama! Nkolo ásánzolama! Lokola motei ya ekulusu,
nalobi yango na Nkombo na Yesu Klisto. Azali malamu mingi,
boye te? [Losambo balobi: “Amen.”—N.D.E.] Crise cardiaque.
Bomoni? Nazongisi matondi mingi ndenge esalemi kaka sikawa,
na esika ya kozela ete tobima. Bomoni ngolu ya Nzambe? Nkolo
ápambolama!

Tógumba mitó.
179 Tata na Likolo, totondi Yo sikawa mpo na bolamu na Yo
pe mawa na Yo. Ozalaka ntango nyonso katikati na biso. Pesa
ngai, Nkolo, Mafuta kati na mwinda na ngai. Pesa ngai li—li—
li—Língénda ya Nkolo, mpo nákoka kosembola Yango, likolo
na babeli pe bato na mawa. Mpo nákoka komema Yango likolo
na…komema kokangolama epai ya baoyo bazali na bosenga, pe
kosambisama epai ya baoyo bazali koboya Yango. Sala yango,

Tata. Totondi Yo mpo na bolamu na Yo nyonso, na Nkombo na
Yesu Klisto. Amen.

Ndeko Ruddell, Nzambe ápambola yo, Ndeko. 

